
Tǝwrat 22-ⱪisim

«Küylǝrniǌ Küyi»

Kirix sɵz
 Axiⱪ-mǝxuⱪlarniǌ bir-birigǝ yazƣan «muⱨǝbbǝt hǝt»lirini yaki «muⱨǝbbǝt xeir»lirini 

qüxinixniǌ tǝsliki kɵpiniqimizgǝ ayan. Axiⱪ-mǝxuⱪlarniǌ ɵz tili wǝ kɵp sirliri bar; ɵz’ara 
sɵzlǝxkǝndǝ, xunqǝ kɵp ixlar pǝⱪǝt axiⱪ-mǝxuⱪ ikkisigila mǝlum, ularniǌ munasiwitidiki 
kiqikkinǝ wǝⱪǝlǝrniǌmu xunqǝ zor ǝⱨmiyiti bolidu! Mǝlum bir jay, waⱪit yaki qetixliⱪ isimlar 
tilƣa elinƣandila, andin top-top ǝslǝtmilǝr yaki munasiwǝtlik mǝhpiy ixlar ularniǌ esigǝ 
kǝlkünlǝp kiridu. Yat adǝmlǝr bolsa, ularniǌ sɵzlirini aǌlap garaǌ bolup ⱪalidu.

Kɵpinqimiz axiⱪ-mǝxuⱪlarniǌ bir-birigǝ yazƣan «muⱨǝbbǝt hǝt»lirini yaki «muⱨǝbbǝt 
xeir»lirini oⱪup qüxinixni naⱨayiti az «mǝxiⱪ» ⱪilduⱪ; ⱨǝm xundaⱪ boluxi kerǝk, ǝlwǝttǝ — 
qünki bu baxⱪilarniǌ ixliri tursa! Biraⱪ bǝzi waⱪitlarda küqlük wǝ tǝsirlik mǝlum bir 
«muⱨǝbbǝt ⱨekayisi»niǌ tǝpsilatliri muǝllipniǌ ⱪǝlimi bilǝn ammiƣa ayan ⱪilinip ⱪalidu; 
ⱨǝrⱪandaⱪ adǝm Lǝyli-Mǝjnun, Pǝrⱨad-Xerinniǌ ⱨekayiliridin tǝsirlǝnmǝy ⱪalmaydu. Qünki 
Huda Ɵzi wujudimizƣa «romantik» ⱨessiyatni saldi; biz «uniǌ süriti»dǝ yaritilƣanmiz wǝ 
romantik ⱨessiyat bu sürǝtniǌ ayrilmas bir ⱪismidur.

Ɵz waⱪtida «Sulayman padixaⱨ wǝ Xulamit»niǌ ⱨekayisi Israil ammisi arisida ohxaxla 
(Lǝyli-Mǝjnun ⱨekayisidǝk) daǌⱪi qiⱪⱪan bolsa kerǝk. Sulayman padixaⱨ ɵz hǝlⱪiniǌ ǝyni 
ǝⱨwalini xǝhsǝn igilǝx üqün addiy bir ⱪoyqiniǌ ⱪiyapitidǝ Galiliyǝ ɵlkisigǝ kǝlgǝn boluxi 
mumkin. U xu yǝrdǝ Xulamitni («Xulam» yaki «Xunǝm» xǝⱨiridiki bir ⱪiz) uqritidu. U addiy bir 
yeziliⱪ ⱪiz idi; akiliri uniǌƣa ⱪiziⱪ aptap astida üzümzarlirini pǝrwix ⱪildurƣanidi. Tekisttin 
kɵrüniduki, uniǌ ikki akisi wǝ bir siǌlisi bar idi; apisimu tilƣa elinidu, biraⱪ atisi tilƣa 
elinmaydu, eⱨtimal alǝmdin ɵtkǝn bolsa kerǝk.

Sulayman birinqi ⱪetim Xulamitni kɵrgǝndǝ u bǝlkim bir alma dǝrihi astida uhlawatⱪan bolsa 
kerǝk (8:4). Ular tunji kɵrüxüpla «kɵyüp ⱪelixti». Dǝslǝptǝ bu addiy padiqiniǌ kim ikǝnlikidin 
ⱪizniǌ ⱪilqǝ hǝwiri yoⱪ idi, ǝlwǝttǝ. Sulayman uniǌƣa salaⱨiyitini keyinqǝ axkarilidi. Hǝmmigǝ 
ayan, Padixaⱨniǌ ayali bolux adǝmni ƣǝmgǝ salidiƣan eƣir mǝs’uliyǝtlik ix. Xuǌa, ularniǌ 
munasiwiti muⱪim bolƣuqǝ, yǝni Xulamit Sulaymanniǌ ɵzigǝ baƣliƣan muⱨǝbbitiniǌ 
ɵzgǝrmǝydiƣanliⱪiƣa toluⱪ ixǝndürülgüqǝ, Sulayman ɵz salaⱨiyitini uniǌƣa axkarilimidi. 

Deginimizdǝk «padixaⱨniǌ ayali» bolux mǝs’uliyiti naⱨayiti eƣir. Lekin bu mǝs’uliyǝt 
Xulamitⱪa ayan bolƣanda, u ɵziniǌ sɵyümlük yurtini taxlap, Sulaymanƣa ǝgixip büyük 
Yerusalem xǝⱨirigǝ berip, pütünlǝy yeǌi turmuxni baxlaxtin ibarǝt uluƣ ⱪararƣa kǝldi. Xeir 
toy ⱪilƣan künidiki ziyapǝttǝ, ⱪizniǌ kǝlgüsi keqǝ toƣruluⱪ oylawatⱪini bilǝn baxlinidu. 
Asasǝn kitabniǌ ⱨǝmmisi Xulamitniǌ nǝziri bilǝn yezilƣan.

Xǝrⱪtiki kɵp padixaⱨlarƣa ohxax, Sulaymanniǌmu bir ⱨǝrǝm ayalliri bar idi. Biraⱪ 
uniǌƣa nisbǝtǝn Xulamit «birdinbir sɵyümlük»i boldi (5:2); sɵygǝn ayal-kenizǝkliri arisida 
uniǌ tǝǌdixi yoⱪ idi (7:8). Ɵzliriniǌ muⱨǝbbitini tǝbriklǝx üqün Sulayman 13 «oylinix»ni 

yazdi wǝ uni 5 «hatirǝ» astida rǝtlǝp mǝzkur kitabni qiⱪardi. Bu on üq «oylinix»niǌ ⱨǝrbiri 
ularniǌ muⱨǝbbitigǝ baƣliⱪ bolƣan birǝr wǝⱪǝ, paraǌ, oy yaki qüx toƣruluⱪ bolup, 
«oylinix»niǌ ⱨǝrbiri yǝnǝ bǝx «hatirǝ»niǌ biri bilǝn baƣliⱪtur. Bu oylinixlardin ularniǌ 
muⱨǝbbitiniǌ ⱪandaⱪ rawajlanƣanliⱪi, ⱪandaⱪ küqǝytilgǝnliki, bir-birigǝ ɵzlirini ɵmürwayǝt 
beƣixlixiniǌ «ɵlümdǝk küqlük» dǝrijigǝ yǝtkǝnlikini kɵrgili bolidu (8:6). Dǝrwǝⱪǝ muxundaⱪ 
muⱨǝbbǝt ǝr-ayalliⱪ munasiwǝtkǝ ⱪarita Hudaniǌ bizgǝ ata ⱪilƣan ülgisidur.

Kitabtiki bǝx hatirǝ wǝ on üq oylinix waⱪit tǝrtipi boyiqǝ tizilƣan ǝmǝs. Xuǌa «oylinixlar» 
ularniǌ toluⱪ «muⱨǝbbǝt ⱨekayǝ»simu ǝmǝs. Ɵz waⱪtidikilǝr üqün ⱨekayiniǌ tǝpsilatliri 
bǝlkim xunqǝ tonux bolƣanki, ularni tilƣa elixniǌ ⱨajiti yoⱪ idi, dǝp ⱪiyas ⱪilimiz. Biraⱪ bizgǝ 
nisbǝtǝn ⱨekayiniǌ ɵzini, jümlidin ⱨǝrbir hatiriniǌ arⱪa kɵrünüxlirini azraⱪ «razwed» 
ⱪiliximiz bilǝn igiliwalƣili bolidu, dǝp ixinimiz. Ⱨǝrbir «oylinix»ⱪa ⱪoyulƣan mawzu wǝ 
ayǝtlǝrgǝ berilgǝn xǝrⱨlǝr, ɵzimizniǌ nemǝ ixlarniǌ yüz beriwatⱪanliⱪiƣa bolƣan pikir-
tǝxǝbbuslirimizla, halas. Oⱪurmǝnlǝr bu qüxǝnqilirimiz, pikirlirimizniǌ toƣra yaki ǝmǝliyǝtkǝ 
yeⱪin ikǝnlikigǝ ɵzliri ⱨɵküm qiⱪarsun. Yǝnǝ tǝkitlǝymizki, bu mawzular wǝ ayǝtlǝrgǝ 
ⱪoxulƣan xǝrⱨlǝr, jümlidin izaⱨatlar bizniǌdur, bular Muⱪǝddǝs Kitabniǌ ǝsliy tekistiniǌ 
bir ⱪismi ǝmǝs. Ular pǝⱪǝt oⱪurmǝnlǝrgǝ yardǝm bolsun degǝn ümidtǝ tǝrjimandin ⱪoxuldi. 
Kitabniǌ ǝsliy tekisti «ⱪeniⱪ» besildi. Tekistniǌ mǝnisi toƣruluⱪ hulasigǝ kǝlginimizdǝ biz 
ⱨazirⱪi zamandiki Arnold Fruhtǝnbaum wǝ Yaⱪup Parax degǝn ikki Yǝⱨudiy alimniǌ 
oyliƣanliriƣa kɵp ǝgǝxtuⱪ. Bizniǌqǝ bu ikki alimniǌ ⱨǝrbiriniǌ xǝrⱨliri tekistniǌ omumiy 
mǝnisidin eytⱪanda bir-birigǝ ǝǌ mas kelidu.

Əmdi soraxⱪa tegixlik bolƣan bir soal ⱪalidu: — «romantikliⱪ» wǝ ǝr-ayalliⱪtiki rawajlinip 
pixⱪan muⱨǝbbǝt, bolupmu jinsiy muⱨǝbbǝt toƣruluⱪ bir xeirlik ⱨekayiniǌ Muⱪǝddǝs Kitab 
ⱪisimliridin orun alƣuqiliⱪi barmu? Hudaniǌ hǝlⱪi ⱪandaⱪ yaki nemixⱪa mǝzkur kitabni 
«Hudaniǌ wǝⱨiysi bilǝn kǝlgǝn» dǝp ⱪarap, uni Tǝwrattiki pǝyƣǝmbǝrlǝrniǌ kitabliriniǌ 
ⱪatariƣa kirgüzgǝn? Sulayman padixaⱨ ɵzi birinqi bolup mǝzkur yazmisiniǌ «wǝⱨiy» 
ikǝnlikini bilixi kerǝk, ǝlwǝttǝ. U jǝmiy «bir miǌ bǝx» xeir-küy yazƣan. Sulayman xu bir miǌ 
bǝx xeir-küy iqidǝ muxu ǝsirini «Küylǝrniǌ küyi» dǝp atiƣan; xuǌa u qoⱪum uniǌ 
alaⱨidilikini bilip yetip, hǝlⱪniǌ uni Muⱪǝddǝs Kitabniǌ bir ⱪismi dǝp ⱪobul ⱪilixini otturiƣa 
ⱪoyƣan. Ⱨǝtta mumkinqiliki barki, kitabni «Küylǝrniǌ küyi» dǝp atiƣanliⱪi «dunyadiki barliⱪ 
xeir-küylǝrniǌ ǝǌ uluƣi» degǝn mǝninimu kɵrsitixi mumkin.

Hudaniǌ yolida yezilƣan mǝlum kitabta ǝmǝlgǝ axurulƣan bexarǝt bolsa, mɵmin bǝndilǝr 
bǝlkim bu kitabni «Hudadin kǝlgǝn» dǝp ⱪarixi mumkin. Biraⱪ mǝzkur kitabta xundaⱪ bexarǝt 
yoⱪ. Biliximizqimu uniǌ yezilixi bilǝn tǝǌ ⱨeq mɵjizǝ yüz bǝrmigǝn. Hudaniǌ yolliridiki 
qoǌⱪur bir prinsip barki, u muⱨim ⱨǝⱪiⱪǝtlǝrgǝ ⱨǝrdaim birla guwaⱨqi tǝminlǝpla ⱪalmay, 
bǝlki ikki yaki üq guwaⱨqi tǝminlǝydu. Bu prinsip Musa pǝyƣǝmbǝrgǝ qüxürülgǝn ⱪanunda 
sotlar toƣrisida: «Ⱨǝrbir ixni ikki yaki üq guwaⱨqiniǌ aƣzidin ispatlax kerǝk» dǝp yezilƣan 
— baxⱪiqǝ eytⱪanda, ǝyiblǝngüqiniǌ gunaⱨini bekitix üqün birla guwaⱨqi kupayǝ ⱪilmaydu. 
Əmma Huda bekitkǝn «ⱨǝrbir ixniǌ ikki-üq guwaⱨqisi kerǝk» degǝn xu prinsip sot-dǝwalardin 
baxⱪa dairidimu kǝǌ inawǝtliktur. Bu kitabⱪa nisbǝtǝn Sulayman ɵzi birinqi guwaⱨqi bolƣan, 
ǝlwǝttǝ. Ixinimizki, omumǝn eytⱪanda, Israilniǌ pǝyƣǝmbǝrliri ⱪaysi kitablarniǌ Hudaniǌ 
wǝⱨiysi bilǝn kǝlgǝnlikini Muⱪǝddǝs Roⱨ arⱪiliⱪ bilip andin bular toƣruluⱪ Hudaniǌ hǝlⱪigǝ 
guwaⱨliⱪ bǝrgǝn. Xuniǌdǝk ular Sulaymanniǌ «Küylǝrniǌ küyi» ⱨǝmdǝ xundaⱪla baxⱪa 
birⱪanqǝ tarihiy kitablar (alayluⱪ, «Padixaⱨlar (1), (2)», «Tarih-Tǝzkirǝ (1), (2)»ni «Hudaniǌ 
wǝⱨiysi wǝ buyruⱪi bilǝn yezilƣan, ⱨǝⱪiⱪǝtni kɵrsǝtkǝn hatirilǝr» dǝp tǝstiⱪlidi. Xundaⱪ bolup 

Tǝwrattiki kitablarniǌ sani ǝslidiki Musa pǝyƣǝmbǝrgǝ qüxürülgǝn «ⱪanuniy hatirilǝr» 
bolƣan 5 kitabtin (bǝzidǝ ibraniy tilida «Toraⱨ» dǝp atalƣan) asta-asta 39 kitabⱪa yǝtküzüldi. 
Xuniǌ bilǝn Tǝwrat ǝǌ ahirⱪi «Malaki pǝyƣǝmbǝr» degǝn bexarǝtlik kitabi bilǝn miladiyǝdin 
ilgiriki 396-yilida ahirlaxⱪan.

Əmdi Huda nemixⱪa bu «romantik muⱨǝbbǝt»ni tǝswirlǝydiƣan kitabni Tǝwratniǌ bir 
ⱪismi bolsun dǝp buyruƣan?

Tǝwratniǌ birinqi babida: «Huda: «Bizniǌ süritimizdǝ, Bizgǝ ohxaydiƣan insanlarni 
yaritayli» degǝn» dǝp hatirilinidu. Insanniǌ «Hudaniǌ süriti» bolƣanliⱪi intayin qoǌⱪur bir 
sir bolup, Hudaniǌ ⱨeqⱪandaⱪ jismaniy jǝⱨǝttiki bir «sürǝt»i yaki «ohxaxliⱪ»ini kɵrsǝtmǝydu, 
ǝlwǝttǝ. «Huda roⱨtur» («Yⱨ.» 4:24). Xuǌa yaƣaq yaki taxtin jansiz bir mǝbud yasap, «Mana 
Hudaniǌ ohxixi!» deyixkǝ ⱪǝt’iy bolmaydu wǝ xundaⱪ ⱪilix Tǝwratta ⱪǝt’iy mǝn’i ⱪilinƣan. 
Qünki undaⱪ jansiz bir nǝrsini «Hudaniǌ ohxixi» deyix tirik Hudani ⱨaⱪarǝtlǝxtin ibarǝttur. 
«Hudaniǌ süriti» insanniǌ roⱨi wǝ harakterida mǝwjuttur. Bu «sürǝt» gunaⱨ tüpǝylidin 
sǝtlǝxtürülgǝn wǝ buzulƣan bolsimu, «sürǝt» tehi mǝwjut (Injil, «Yaⱪ.» 3:9).

Insanda xu «Hudaniǌ süriti»din ⱪalƣan bir jǝⱨǝti bolsa, ⱨǝr insanda muⱨǝbbǝtni ipadilǝx 
wǝ muⱨǝbbǝtni ⱪobul ⱪilixⱪa bolƣan tǝⱪǝzza bolidu; Huda dunyani apiridǝ ⱪilƣanda 
muⱨǝbbǝtniǌ alaⱨidǝ bir yolda ǝr-ayalliⱪ munasiwǝt arⱪiliⱪ ipadilinidiƣanliⱪi wǝ ⱪobul 
ⱪilinidiƣanliⱪini bekitkǝn. «Xu sǝwǝbtin (Huda bekitkini üqün) oƣul bala ata-anisidin ayrilip, 
ɵz ayaliƣa baƣlinip, uniǌ bilǝn bir tǝn bolidu» («Yar.» 2:24).

Ər-ayalliⱪ muⱨǝbbǝtniǌ, jinsiyǝt wǝ xundaⱪla jinsiyǝt arⱪiliⱪ muⱨǝbbǝtni ipadilǝydiƣanliⱪi 
wǝ ⱪobul ⱪilidiƣanliⱪi bolsa gunaⱨniǌ nǝtijisi ǝmǝs, ular Hudaniǌ insanlarƣa ǝsli tǝⱪsim 
ⱪilƣanliriniǌ bir ⱪismidur, u Adǝm’atimiz gunaⱨ sadir ⱪilixtin burunla mǝwjut bolƣanidi. 
«Jinsiyǝtniǌ ɵzi napak» degǝn gǝp Xǝytanniǌ bir yalƣanqiliⱪidur. Deyiximiz kerǝkki, 
ǝlwǝttǝ, ǝr-ayal nikaⱨ arⱪiliⱪ bir-birigǝ beƣixlanmiƣan bolsa, jinsiy «muⱨǝbbǝt» ɵtküzüx 
Hudaniǌ iradisigǝ pütünlǝy bir satⱪunluⱪ — ǝmǝliyǝttǝ u «muⱨǝbbǝt» ǝmǝs, bǝlki ⱨalakǝtniǌ 
mujǝssǝmlǝngǝnlikidin ibarǝttur. Xundaⱪ bolƣanda, ⱪiz-ayallar pǝⱪǝt ǝrkǝklǝr lǝzzǝtlinidiƣan 
bir oyunquⱪ bolidu, halas, kerǝksiz bolƣanda taxliwetilidu. Hudaniǌ Mǝsiⱨ arⱪiliⱪ kǝlgǝn 
kǝqürüm-mǝƣpiriti wǝ nijati gunaⱨni yumiƣan bolsa, bu jinisiy tǝrǝptiki gunaⱨniǌ nǝtijisi 
bolƣan roⱨiy bulƣinix insanlarni dozahⱪa qüxüridu; uniǌdin sirt, ɵq-adawǝtkǝ qümgǝn 
ⱨayat, ⱨeqkim beⱪixni halimaydiƣan, xundaⱪla «ⱨaramdin bolƣan», ata-aniliⱪ muⱨǝbbǝttin 
mǝⱨrum bolƣan nurƣun balilar wǝ yüzligǝn jinsiy kesǝllǝr uniǌ baxⱪa nǝtijisi bolup ⱪalidu. 
Biraⱪ jinsiy gunaⱨlarni sadir ⱪilmaymǝn degǝn niyǝttǝ: «Jinsiyǝt ɵzi napak, natoƣra» deyix 
gunaⱨtin ⱪutulux yoli ǝmǝs. Ər-ayalliⱪta bolidiƣan jinsiy muⱨǝbbǝt Hudaniǌ tilsimat wǝ 
ajayib bir sowƣitidur. Xundaⱪ ikǝn, u sowƣatni tǝbriklǝx, uniǌ üqün rǝⱨmǝt eytix, uniǌdin 
ⱨuzur elixⱪa toƣra kelidu. «Küylǝrniǌ küyi» degǝn kitabniǌ pǝyƣǝmbǝrlǝrniǌ kitabliri 
ⱪataridin orun elixiniǌ mǝⱪsiti dǝl xuki — Hudaniǌ sowƣisi bolƣan ǝr-ayalliⱪ muⱨǝbbǝtni 
tǝbriklǝx, xundaⱪla uniǌ üstigǝ Hudaniǌ tǝstiⱪliƣuqi mɵⱨürini besixtin ibarǝttur. 
Xuniǌdǝk, Sulayman wǝ Xulamitniǌ ülgǝ bolƣan muⱨǝbbiti arⱪiliⱪ mǝzkur kitab bizgǝ 
nikaⱨniǌ uli, yǝni bir-birini ⱨɵrmǝtlǝx, ⱪǝdirlǝx wǝ qüxinix, bir-birigǝ boysunux degǝn 
prinsiplarni kɵrsitidu. Bu prinsiplarƣa asaslinip ǝr-ayalniǌ muⱨǝbbiti saⱪlinipla ⱪalmay, 
bǝlki rawajlinip rixtliri tehimu küqlük bolidu. Oylinip baⱪsaⱪ, ǝr-ayalliⱪ, jümlidin jinsiy 
muⱨǝbbǝt kɵpinqimizniǌ turmuxiniǌ xunqǝ muⱨim bir ⱪismi bolƣaqⱪa, Muⱪǝddǝs Kitabta 
bu tǝrǝptǝ yolyoruⱪlar bolmiƣan bolsa, tolimu ƣǝlitǝ bolatti.

Biz yuⱪiriⱪi prinsiplar üstidǝ wǝ xuniǌdǝk Sulayman padixaⱨniǌ keyinki ⱨayatidiki 
mǝsililǝr üstidǝ «ⱪoxumqǝ sɵz»imizdǝ yǝnǝ azraⱪ tohtilimiz. Hudaniǌ mɵmin bǝndiliri 
dǝwrdin-dǝwrgiqǝ kitabta tǝswirlǝngǝn muⱨǝbbǝttin Hudaniǌ Ɵz jamaitigǝ yaki bolmisa 
ⱨǝrbir etiⱪadqiƣa Mǝsiⱨ arⱪiliⱪ baƣliƣan muⱨǝbbitiniǌ qoǌⱪur bir süritiniǌ ǝks 
etilgǝnlikini kɵrüp kǝlmǝktǝ. Bǝzi alimlar buni mazaⱪ ⱪilƣan bolsimu, bizniǌqǝ kitabta ǝr-
ayal arisidiki ⱨǝm padixaⱨ-puⱪra arisidiki sap bir muⱨǝbbǝt wǝⱨiy arⱪiliⱪ sürǝtlǝngǝqkǝ, u 
yǝnǝ Mǝsiⱨniǌ Ɵz hǝlⱪigǝ baƣliƣan muⱨǝbbitiniǌ ajayib bir süriti bolmay ⱪalmaydu («Əf.» 
5:20-33ni kɵrüǌ).

Izaⱨat: Kitabta pat-pat tilƣa elinƣan «Yerusalem ⱪizliri»niǌ sɵzliri Israil hǝlⱪiniǌ xeirdǝ 
tǝswirlǝngǝn muⱨǝbbǝtkǝ bolƣan inkaslirini, xuniǌdǝk oⱪurmǝnlǝrniǌ ɵzliriniǌ xeirdǝ 
tǝswirlǝngǝn wǝⱪǝlǝrgǝ soallirini wǝ inkaslirini bildüridu. «Yerusalem ⱪizliri»niǌ 
sɵzligǝnliriniǌ ⱨǝmmisila nǝⱪ mǝydanda bolƣan boluxi natayin.

Oⱪurmǝnlǝrgǝ yardimi bolsun dǝp biz bǝzi ayǝtlǝrniǌ astiƣa xǝrⱨ bǝrduⱪ. Bu xǝrⱨlǝrdǝ 
tekistniǌ toluⱪ mǝnisini xǝrⱨlimǝkqi ǝmǝsmiz (ⱪolimizdin kǝlgǝn bolsa, xübⱨisizki, nurƣun 
bǝtlǝr ⱪoxulatti), bǝlki oⱪurmǝnlǝrni arⱪa kɵrünüxliri toƣruluⱪ azraⱪ paydiliⱪ hǝwǝr bilǝn 
tǝminlimǝkqi, xundaⱪla bu ajayib muⱨǝbbǝt xeiridin bǝzi muⱨim yǝkünlǝrni qiⱪarmaⱪqimiz. 
Yǝnǝ tǝkitlǝymizki, u xǝrⱨilǝr ɵzimizniǌ pikrimiz, halas; u muⱪǝddǝs tekistniǌ bir ⱪismi 
ǝmǝs.

Qüxiniximizqǝ, kitabniǌ «bǝx hatirǝ», «on üq oylinix»niǌ ⱪurulmisi tɵwǝndikidǝk: —

Birinqi ⱪisim — muⱨǝbbǝtniǌ baxlinixi  (1:1-5:1)

1-hatirǝ 	 toy küni üstidǝ bolƣan oylar (1:2-2:7)

Oylinix (1)   	 Xulamit Sulaymanniǌ ordisida — toy ziyapitigǝ tǝyyarlinix (1:2-8)
Oylinix (2)  	 toy ziyapitidiki dastihan üstidǝ bolƣan oylar 
			   (Sulayman Xulamitⱪa sɵz ⱪilidu, andin Xulamit Sulaymanƣa 	
			   sɵz ⱪilidu) (1:9-14)
Oylinix (3)  	 toy ⱨujrisida bolƣan oylar (1:15-2:7)

2-hatirǝ: 	 Muⱨǝbbǝtlixip yürgǝn künlǝr üstidiki oylar (2:8—3:5)

Oylinix (4)   	 Sulaymanniǌ ǝtiyazda Xulamitni yoⱪlap kǝlgini toƣruluⱪ oylar (2:8-9)
Oylinix (5)   	 Xulamit ⱪayta-ⱪayta kɵrgǝn «ayrilix» toƣruluⱪ bir qüx (3:1-5)

3-hatirǝ: 	 Ər-ayal bolup birlixix üstidiki oylinixlar (3:6-5:1)

Oylinix (6)   	 toyƣa sǝpǝr (3:6-11)
Oylinix (7)   	 toy keqisi (4:1—5:1)

Ikkinqi ⱪisim — Ər-ayalliⱪ muⱨǝbbǝtni küqǝytix — 
Muⱨǝbbǝtniǌ yeǌi ipadiliri  (5:2-8:14)

4-hatirǝ:  	 muⱨǝbbǝtni rǝt ⱪilix toƣrisidiki bir qüx — u toƣruluⱪ oylinix (5:2-6:9)

Oylinix (8)   	 Xulamitni basⱪan ⱪorⱪunqluⱪ qüx (5:2-6:3)
Oylinix (9)   	 Sulaymanniǌ Xulamitⱪa ⱪaytip kelixi — 
			   Xulamitni ⱪayta mahtixi (6:4-9)

5-hatirǝ:   	 yezida dǝm elix (Galiliyǝgǝ ⱪaytix) (6:10-8:14)

Oylinix (10)   	 ««Maⱨanaim (ikki bargaⱨ) ussuli» (6:10-7:10)
Oylinix (11)   	 Xulamitniǌ ɵz yurtini yoⱪlaxⱪa bolƣan arzusi (7:11-8:4)
Oylinix (12)   	 Yezilarƣa (Galiliyǝgǝ) sǝpǝr (8:5-7)
Oylinix (13)  	 Xulamitniǌ yurtiƣa, ɵyigǝ ⱪayitip kelixi. Xulamit kiqik 
			   siǌlisi toƣruluⱪ ikki akisiƣa sɵzlǝydu, ahirda Sulaymanƣa 
			   sɵz ⱪilidu (8:8-14)

Izaⱨat — Uxbu kitabtiki ǝyni muⱪǝddǝs tekist: — «ǝyniy tekist» degǝndǝk ⱨǝrp qoǌliⱪi 
wǝ rǝǌgi bilǝn kɵrsitilidu. 

••••••••

Küylǝrniǌ küyi

1 1 «Küylǝrniǌ küyi» — Sulaymanniǌ küyi.12

Birinqi ⱪisim 

Muⱨǝbbǝtniǌ baxlinixi  1:2-5:1
Birinqi hatirǝ — toy küni üstidǝ bolƣan oylar 1:2-2:7 

Birinqi oylinix — Xulamit Sulaymanniǌ ordisida — toy ziyapitigǝ tǝyyarlinix 1:2-1:8 
Xulamit Sulaymanƣa sɵz ⱪilidu

2 «U otluⱪ aƣzi bilǝn meni sɵysun; 
Qünki seniǌ muⱨǝbbitiǌ xarabtin xerindur.3

3 Huxpuraⱪtur seniǌ ǝtirliriǌ; 
Ⱪuyulƣan puraⱪliⱪ may seniǌ namiǌdur; 
Xuǌlaxⱪa ⱪizlar seni sɵyidu. 
Kɵǌlümni ɵzüǌgǝ mǝⱨliya ⱪilƣaysǝn —
Biz saǌa ǝgixip yügürǝyli! 
— Padixaⱨ meni ɵz ⱨujriliriƣa ǝkirgǝy!»4

Yerusalem ⱪizliri Sulaymanƣa sɵz ⱪilidu
4 «Biz sǝndin huxal bolup xadlinimiz; 
Seniǌ muⱨǝbbǝtliriǌni xarabtin artuⱪ ǝslǝp tǝriplǝymiz».5

Xulamit «Yerusalem ⱪizliri»ƣa jawab ⱪilidu
5 «Ular seni durusluⱪ bilǝn sɵyidu». 
— «Ⱪara tǝnlik bolƣinim bilǝn qirayliⱪmǝn, i Yerusalem ⱪizliri! 
Bǝrⱨǝⱪ, Kedarliⱪlarniǌ qedirliridǝk, 
Sulaymanniǌ pǝrdiliridǝk ⱪarimǝn.6

6 Maǌa tikilip ⱪarimaǌlar, 
Qünki ⱪaridurmǝn, 
Qünki aptap meni kɵydürdi; 

1:1 «xǝrⱨ» — bu mawzu «küy-nahxilar arisidiki ǝǌ esil küy-nahxa» degǝn mǝnidǝ. Sulayman jǝmiy 1005 küy-nahxa 
yazƣan («1Pad.» 4:32).
1:1 1Pad. 4:32
1:2 «U otluⱪ aƣzi bilǝn meni sɵysun» — ibraniy tilida «u aƣzidiki sɵyüxliri bilǝn sɵysun!».     «qünki seniǌ muⱨǝbbitiǌ 
xarabtin xerindur» — «muⱨǝbbitiǌ» ibraniy tilida kɵplük xǝklidǝ bolup (muⱨǝbbǝtliriǌ) muⱨǝbbǝtlixixniǌ ipadǝ-
ⱨǝrikǝtlirini kɵrsitidu. 
–2-4-ayǝtniǌ xǝrⱨi: Muxu yǝrdǝ Xulamit toyniǌ birinqi ziyapiti üqün tǝyyarlinidu. Nikaⱨ murasimi alliⱪaqan 
ɵtküzülgǝn: 2-ayǝttǝ ⱪiziⱪ yeri xuki, Xulamit bayanini pǝⱪǝt «u» bilǝn baxlaydu — kim ikǝnlikini demǝydu! Qünki sɵygüqi 
kixigǝ nisbǝtǝn ⱨǝrdaim pǝⱪǝt birdinbir «u» bar!
1:3 «Biz saǌa ǝgixip yügürǝyli! — bu sɵzlǝrni Xulamitniǌki, biraⱪ «Yerusalem ⱪizliri»ni ɵzi bilǝn birlǝxtürüp, «biz saǌa 
ǝgixip yügürǝyli!» eytidu.
1:4 «Biz sǝndin huxal bolup xadlinimiz; seniǌ muⱨǝbbǝtliriǌni xarabtin artuⱪ ǝslǝp tǝriplǝymiz» — bǝzi alimlar bu 
sɵzlǝrni «Xulamit»ⱪa eytilidu, dǝp ⱪaraydu. Ⱪandaⱪla bolmisun Yerusalem ⱪizliri Xulamitⱪa ⱪoldax bolup u wǝ Sulayman 
üqün huxal boluwatidu.
1:5 «Ular seni durusluⱪ bilǝn sɵyidu» — bu ayǝttǝ Xulamit sɵz ⱪilidu. Awwalⱪi gǝpni u Sulaymanƣa eytidu. «Ular» — 
muxu yǝrdǝ Yerusalem ⱪizlirini kɵrsitidu. 

Anamniǌ oƣulliri mǝndin rǝnjigǝn; 
Xuǌa ular meni üzümzarlarni baⱪⱪuqi ⱪildi; 
Xuǌa ɵz üzümzarimni baⱪalmiƣanmǝn».7

Xulamit Sulaymanƣa sɵz ⱪilidu
7 «Ⱨǝy, jenim sɵyginim, deginǝ, 
Padaǌni ⱪǝyǝrdǝ baⱪisǝn? 
Uni kün ⱪiyamida ⱪǝyǝrdǝ aram alƣuzisǝn? 
Ⱨǝmraⱨliriǌniǌ padiliri yenida qümpǝrdilik ayallardǝk yürüxümniǌ nemǝ ⱨajiti?»8

Sulayman Xulamitniǌ soaliƣa jawab beridu
8 «I ⱪiz-ayallar arisidiki ǝǌ güzili, ǝgǝr sǝn buni bilmisǝǌ, 
Padamniǌ basⱪan izlirini besip meǌip, 
Padiqiniǌ qediri yenida ɵz oƣlaⱪliriǌni ozuⱪlandurƣin».9

Ikkinqi oylinix — toy ziyapitidiki dastihan üstidǝ bolƣan oylar
Sulayman Xulamitⱪa sɵz ⱪilidu

9 «I sɵyümlüküm, mǝn seni Pirǝwnniǌ jǝǌ ⱨarwiliriƣa ⱪetilƣan bir baytalƣa ohxattim;
10 Seniǌ mǝǌziliriǌ tizilƣan munqaⱪlar bilǝn, 
Boynuǌ marjanlar bilǝn güzǝldur.
11 Biz saǌa kümüx kɵzlǝr ⱪuyulƣan, 
Altundin zibu-zinnǝtlǝrni yasap berimiz».10

1:6 «5-6-ayǝt xǝrⱨi» — Yerusalem ⱪizliriniǌ Sulaymanni tǝriplixi Xulamitⱪa ɵziniǌ «ⱪara tǝnlik» ikǝnlikini ǝslitidu. 
Uniǌ akiliri uniǌdin bir yaki birⱪanqǝ ⱪetim rǝnjip uni üzümzarlarda ixlǝxkǝ ǝwǝtkǝn. Üzümzarlarda sayǝ az bolƣaqⱪa 
u «ⱪara tǝnlik» bolup ⱪalƣan. –Ibraniy tilida «mǝndin rǝnjidi» wǝ «meni kɵydürdi» degǝn ibarilǝr ohxax.
–«ɵz üzümzarimni baⱪalmiƣanmǝn» — bu bǝlkim kɵqmǝ mǝnidǝ bolup: «Mǝn ⱨǝrdaim dalada bolƣaqⱪa, ɵzümni asrax, 
ɵzümniǌ güzǝllikimni saⱪlax-bezǝx, pǝrdazlax waⱪtim yoⱪ idi» degǝnliktur. 
–Kedarliⱪlar qarwiqi hǝlⱪ idi, ⱨǝrdaim qedirlarda turatti. Ularniǌ qedirliri ⱪapⱪara bolsa kerǝk. Biraⱪ «Sulaymanniǌ 
pǝrdiliri» bolsa ⱪara yaki toⱪ rǝǌlik bolƣini bilǝn, biraⱪ xübⱨisizki, ularniǌ üstidǝ qirayliⱪ gül-nusⱪiliri bar idi. 
1:7 «7-ayǝt xǝrⱨi» — Xulamit ⱨazir ularniǌ awwalⱪi muⱨǝbbǝtlǝxkǝn künlirini ǝslitidu. Xu qaƣlarda Sulayman padixaⱨ 
ǝl-yurtlarniǌ ⱨǝⱪiⱪiy ǝⱨwalini igilǝx üqün padiqi ⱪiyapitidǝ Xulamitniǌ yurti, yǝni Galiliyǝgǝ kǝlgǝn bolsa kerǝk. Xuǌa 
Xulamit Sulaymanni addiy bir padiqi ikǝn dǝp oyliƣan. Xulamit uniǌƣa kɵyüp uni izdigǝndǝ, u padilar kɵp bolƣan 
yǝrlǝrdǝ (Sulaymanniǌ «ⱨǝmraⱨliri» bolƣan baxⱪa padiqilar bar yǝrlǝrdǝ) aylinip yürgǝn. Uniǌ ailisini, xundaⱪla ɵzini 
izaƣa ⱪoymasliⱪ üqün, Xulamit ɵzi birnǝqqǝ ⱪozini elip (8-ayǝt), padiqiniǌ ⱪiyapitidǝ ɵz qirayini kɵrsǝtmǝslik üqün 
qümpǝrdǝ tartiwalƣan. Biraⱪ xundaⱪ niⱪablinix bilǝn uniǌ ⱪiyapiti paⱨixǝ ayalniǌkigǝ ohxap ⱪalƣan (toy ⱪiliwatⱪan 
ⱪizlar qümpǝrdǝ artⱪandǝk, paⱨixǝ ayallar xu qaƣda qümpǝrdǝ artatti. Ular xu turⱪida ǝrlǝrgǝ: «Mǝn bügün keqǝ sǝn 
bilǝn toy ⱪilƣudǝkmǝn» dǝp ipadilǝytti wǝ ⱨǝmdǝ ɵziniǌ kim ikǝnlikini yoxuralaytti, ǝlwǝttǝ). 
–Əgǝr u «sɵygǝn padiqi» ɵz padisiniǌ nǝdǝ ikǝnlikini eytⱪan bolsa, bundaⱪ awariqilik yaki sǝtlikniǌ ⱨajiti yoⱪ bolatti, 
ǝlwǝttǝ. 
–«Kün ⱪiyamda» padisi ⱨeq kɵqmǝy, muⱪim bir jayda midirimay yetixi mumkin.
–«....yenida qümpǝrdilik ayallardǝk yürüxümni nemǝ ⱨajiti?»  — baxⱪa birhil tǝrjimisi: «Nemixⱪa tenǝp kǝtkǝn birsidǝk 
qɵrgilǝp yürǝy?»
1:8 «I ⱪiz-ayallar arisidiki ǝǌ güzili, ǝgǝr sǝn buni bilmisǝǌ,...» — bǝzi alimlar, bu jawabni «Yerusalemniǌ ⱪizliri» 
bǝrgǝn, dǝp ⱪaraydu.       «Padiqiniǌ qediri yenida ɵz oƣlaⱪliriǌni ozuⱪlandurƣin» — yaki «Padiqilarniǌ qedirliri 
yenida ɵz oƣlaⱪliriǌni ozuⱪlandurƣin».
–8-ayǝtniǌ xǝrⱨi: Bu ayǝtni xǝrⱨlǝx tǝs. Bizniǌqǝ mǝnisi bǝlkim tɵwǝndikidǝk bolidu. Sulayman padixaⱨniǌ 
jawabiniǌ kɵqmǝ mǝnisi bar. Padixaⱨniǌ «meniǌ padam»i ⱪoylar ǝmǝs, bǝlki pütkül Yǝⱨudiy hǝlⱪi, «padamniǌ izliri» 
bolsa pütün Israilniǌ ⱨeyt-bayram waⱪitlirida Yerusalemƣa qiⱪⱪan izliridur, demǝkqi. Xuǌa jawabniǌ kɵqmǝ mǝnisi: 
«Sǝn maǌa tegǝy desǝǌ, ǝmdi ɵz yurtuǌni taxlap, yat yurtta, yat ǝⱨwalda, yǝni paytǝht Yerusalemda (Sulaymanniǌ 
«qediri»da, yǝni uniǌ ordisida, demǝk) turuxⱪa razi boluxuǌ kerǝk» degǝnliktur. «Ɵz oƣlaⱪliriǌni ozuⱪlandurƣin» 
degǝn sɵz, bǝlkim «Maǌa tǝgsǝǌ, seniǌmu «baxⱪilarni beⱪix» mǝs’uliyitiǌ bolidu» degǝnliktur.
1:11 «9-11-ayǝt xǝrⱨi» — ⱪǝdimki zamanlarda, ottura xǝrⱪtiki mǝmlikǝtlǝrdǝ atlar intayin ⱪǝdrilinip, «ulaƣ» ornida 
ixlitilipla ⱪalmastin, bǝlki adǝmniǌ ⱨǝmraⱨi dǝp ⱪaralƣan; Sulayman ɵzi atlarƣa bǝk amraⱪ idi. Misirniǌ atliri bolsa 
ǝǌ esil idi; Pirǝwnniǌ atliri Misirniǌ ǝǌ esil eti bolup, qirayliⱪ jabdulatti, ǝlwǝttǝ. 
–Xuniǌdǝk ayǝtniǌ yǝnǝ bir nusⱪisi bar; Misirdiki jǝǌ ⱨarwilirini tartⱪan atlar adǝttǝ baytallar ǝmǝs, ayƣirlar idi; 
xuǌa Sulayman bu ohxitixi bilǝn, bǝlkim ɵziniǌ Xulamit bilǝn billǝ bolƣinidin ⱨayajanlanƣanliⱪini kɵrsitidu.

Xulamit Sulaymanƣa sɵz ⱪilidu
12 «Padixaⱨ toy dastihinida olturƣinida, sumbul mǝlⱨimim puraⱪ qaqidu;11

13 Meniǌ sɵyümlüküm, u maǌa bir monǝk murmǝkkidur, 
U kɵkslirim arisida ⱪonup ⱪalidu;12

14 Meniǌ sɵyümlüküm maǌa Ən-Gǝdidiki üzümzarlarda ɵskǝn bir ƣunqǝ henǝ gülidǝktur».13

Üqinqi oylinix — toy ⱨujrisida bolƣan oylar   1:15-2:7
Sulayman Xulamitⱪa sɵz ⱪilidu

15 «Mana, sǝn güzǝl, amriⱪim! 
Mana, sǝn xundaⱪ güzǝl! 
Kɵzliriǌ pahtǝklǝrniǌkidǝktur!»14

Xulamit Sulaymanƣa sɵz ⱪilidu
16 «Mana, sǝn güzǝl, sɵyümlüküm; 
Bǝrⱨǝⱪ, yeⱪimliⱪ ikǝnsǝn; 
Bizniǌ orun-kɵrpimiz yexildur;
17 Ɵyimizdiki limlar kedir dǝrihidin, 
Wasilirimiz arqilardindur.

Dawami

2 1 Mǝn bolsam Xarun otliⱪidiki zǝpiran, halas; 
Jilƣilarda ɵskǝn bir nilupǝr, halas!»15

Sulayman Xulamitⱪa jawab beridu
2 «Tikǝn-jiƣanlar arisidiki nilupǝrdǝk, 
Mana insan ⱪizliri arisida meniǌ amriⱪim xundaⱪtur!».16

1:12 «sumbul mǝlⱨimim puraⱪ qaqidu» — «sumbul» ottura xǝrⱪtiki naⱨayiti huxpuraⱪliⱪ birhil ɵsümlük.
1:13 «Meniǌ sɵyümlüküm, u maǌa bir monǝk murmǝkkidur» — «murmǝkki» birhil ǝtir. Ayallar uni kiqikkinǝ bir monǝk 
ⱪilip baƣlap boyniƣa esip ⱪoysa, u pütün kün hux puraⱪ qeqip turidu.
1:14 «... Ən-gǝdidiki üzümzarlarda ɵskǝn bir ƣunqǝ henǝ gülidǝktur» — Ⱪanaanda (Pǝlǝstindǝ) «Ən-Gǝdi»niǌ üzümzarliri 
ǝǌ esildur.
1:15 «15-ayǝt xǝrⱨi» — «Kɵzliriǌ pahtǝklǝrdǝk güzǝl» — yaki «kɵzliriǌ pahtǝklǝrniǌkidǝk güzǝl»; yaki «pahtǝklǝrniǌ 
güzǝl tǝbiiti ǝks ǝtkǝndǝk» yaki «pahtǝklǝrniǌ ⱪanatliri jǝwlan ⱪilƣandǝk Xulamitniǌ kɵzliri oynap turatti», degǝn 
mǝnilǝrni bildürüx mumkinqiliki bar. Ottura xǝrⱪtǝ ⱪizlar bügüngǝ ⱪǝdǝr yüz ⱪismidin sirt bǝdininiǌ baxⱪa jaylirini 
degüdǝk kiyim-keqǝk bilǝn oriwalidiƣanliⱪi üqün, ⱪiz-yigitlǝr bir-biri bilǝn sɵzlǝxkǝndǝ ⱪizniǌ kɵzliri intayin muⱨim 
rol oynaydu, ǝlwǝttǝ.
–Izaⱨat: — muxu ayǝttǝ wǝ tɵwǝndǝ, «amriⱪim» degǝn sɵz ibraniy tilida dostluⱪ degǝn uⱪumni ɵz iqigǝ alidu. Xulamit 
Sulaymanni wǝ Sulayman Xulamitni bu sɵz bilǝn ɵzara «dost» dǝp ataydu. Dostluⱪ ⱨǝⱪiⱪiy muⱨǝbbǝtniǌ muⱨim bir 
ⱪismi; «ⱪoxumqǝ sɵz»imizdǝ buniǌ üstidǝ tohtilimiz.
2:1 «1:16-2:1-ayǝt xǝrⱨi» — ɵy-ⱨujra bayan ⱪilinƣan sɵzlǝrgǝ ⱪariƣanda, Sulayman Xulamit üqün ɵz yurtini ǝslitidiƣan 
alaⱨidǝ bir ɵyni yaki ⱨujrini yasiƣan (Xulamit Galiliyǝlik bolup, uniǌ yurtida kedir, arqa wǝ ⱪariƣay dǝrǝhliri kɵp idi). 
Baxⱪa bǝzi alimlar bu ayǝtlǝrni, Sulayman bilǝn Xulamitniǌ ormanlar arisida muⱨǝbbǝtlǝxkinini kɵrsitidu, dǝp ⱪaraydu. 
Biraⱪ Yerusalem ǝtrapida mundaⱪ kedir, arqa ormanliri yoⱪ idi. 
–Ahirda Xulamit ɵzini «bǝk addiy» dǝp ⱨes ⱪilip, ɵzini otlaⱪta bolidiƣan kiqik ⱨǝm «addiy» ikki gülgǝ ohxitidu.
2:2 «2-ayǝt xǝrⱨi» — Sulayman Xulamitniǌ ohxitixini tilƣa elip, ǝsiqǝ bayan ⱪilidu. Uniǌƣa nisbǝtǝn zǝpiran yaki 
nilupǝr «addiy» bolsimu, intayin qirayliⱪ idi: — «Maǌa nisbǝtǝn seniǌ tǝǌdixiǌ yoⱪ, baxⱪa ⱪizlarni sǝn bilǝn (tikǝnlǝr 
wǝ nilupǝr otturisidikidǝk) ⱨeqⱪandaⱪ selixturƣuqiliki yoⱪtur».

Xulamit Sulayman toƣruluⱪ sɵz ⱪilidu
3 «Ormandiki dǝrǝhlǝr arisida ɵskǝn alma dǝrihidǝk, 
Oƣul balilar arisididur meniǌ amriⱪim. 
Uniǌ sayisi astida dilim alǝmqǝ sɵyünüp olturdum; 
Uniǌ mewisi maǌa xerin tetidi;17

4 U meni xarabhaniƣa elip kirdi; 
Uniǌ üstümdǝ kɵtürgǝn tuƣi muⱨǝbbǝttur.18

5 Meni kixmix poxkallar bilǝn ⱪuwwǝtlǝǌlar; 
Almilar bilǝn meni yeǌilanduruǌlar; 
Qünki muⱨǝbbǝttin zǝiplixip kǝttim;19

6 Uniǌ sol ⱪoli bexim astida, 
Uniǌ oǌ ⱪoli meni silawatidu.
7 I Yerusalem ⱪizliri, 
Jǝrǝnlǝr wǝ daladiki marallarniǌ ⱨɵrmiti bilǝn, 
Silǝrgǝ tapilaymǝnki, 
Muⱨǝbbǝtniǌ waⱪit-saiti bolmiƣuqǝ, 
Uni oyƣatmaǌlar, ⱪozƣimaǌlar!»20

Ikkinqi hatirǝ: Muⱨǝbbǝtlixip yürgǝn künlǝr üstidiki oylar 2:8—3:5
Tɵtinqi oylinix — Sulaymanniǌ ǝtiyazda Xulamitni yoⱪlap kǝlgini toƣruluⱪ oylar 

2:8—2:9
Xulamit Sulayman toƣruluⱪ sɵzlǝydu

8 «Sɵyümlükümniǌ awazi! 
Mana, u keliwatidu! 
Taƣlardin sǝkrǝp, 
Edirlardin oynaⱪlap keliwatidu!
9 Meniǌ sɵyümlüküm jǝrǝn yaki yax buƣidǝktur; 
Mana, u bizniǌ ɵyniǌ teminiǌ kǝynidǝ turidu; 
U derizilǝrdin ⱪaraydu, 
U pǝnjirǝ-pǝnjirilǝrdin marap baⱪidu».21

2:3 Küy. 8:5
2:4 «Uniǌ üstümdǝ kɵtürgǝn tuƣi muⱨǝbbǝttur» — baxⱪa birhil tǝrjimisi: «U maǌa muⱨǝbbǝt bilǝn ⱪaridi».
2:5 «Meni kixmix poxkallar bilǝn ⱪuwwǝtlǝǌlar; almilar bilǝn meni yeǌilanduruǌlar» — ⱪǝdimki zamanlarda kixmix 
poxkallar wǝ almilar jinsiy muⱨǝbbǝtni küqǝytix roliƣa igǝ, dǝp ⱪarilatti. 
2:7 «Muⱨǝbbǝtniǌ waⱪit-saiti bolmiƣuqǝ, uni oyƣatmaǌlar, ⱪozƣimaǌlar!» — baxⱪa birhil tǝrjimisi: «waⱪti-
saiti bolmiƣuqǝ, sɵyümlükümni oyƣatmaǌlar, ⱪozƣimaǌlar!     «3-7-ayǝt xǝrⱨi» — 3-ayǝttǝ Xulamit Sulaymanniǌ 
tǝriplirigǝ inkas ⱪayturup, uni «»gǝ ohxitidu. Alma dǝrihi ǝsli Pǝlǝstin zeminida ɵsmǝydu, pǝⱪǝt baxⱪa yurtlardin elip 
kelinip bǝzi yǝrlǝrdǝ alaⱨidǝ tikilgǝn. Xuǌa alma dǝrihi naⱨayiti ǝtiwarliⱪ idi, kɵrgǝnla adǝmni intayin hux ⱪiliwetǝtti. 
Bǝzi alimlar «uniǌ sayisi astida dilim alǝmqǝ sɵyünüp olturdum, uniǌ mewisi maǌa xerin tetidi» degini Xulamitniǌ 
Sulayman bilǝn bolƣan jinsiy muⱨǝbbǝtlixixini kɵrsitidu, dǝp ⱪaraydu. Baxⱪilar buni muⱨǝbbǝtniǌ ⱨǝr tǝripini 
kɵrsitidu, dǝp ⱪaraydu. Nemila bolmisun alma muⱨǝbbǝtniǌ simwoli; «kixmix poxkallar» degini bolsa, jinsiy muⱨǝbbǝtni 
ⱪozƣaydiƣan yemǝklik ⱨesablinatti.
–7-ayǝt (muⱨǝbbǝtniǌ waⱪti-saiti toƣrisida) üstidǝ üq muⱨim pikir bar:
–(1) muⱨǝbbǝtniǌ ɵz tǝbiiy jǝryani bolidu, baxⱪilar uni baldur ⱪozƣimaⱪqi bolsa ziyan yǝtküzidu;
–(2) (ǝr-hotunluⱪ munasiwǝttǝ) ɵz jorisida ⱪizƣin muⱨǝbbǝtni ⱪozƣiƣandin keyin uniǌƣa dǝhli ⱪilixⱪa bolmaydu;
–(3) jinsiy muⱨǝbbǝtkǝ ⱪanaǝt ⱪilixniǌ imkaniyiti bolmisa, undaⱪta uni ⱪozƣaxⱪa ⱪǝt’iy bolmaydu. Bu «imkaniyǝt»  (a) 
pǝⱪǝt nikaⱨ ⱪilinƣan ǝⱨwaldaBoluxi (ǝ) ikki tǝrǝpkǝ muwapiⱪ waⱪit boluxi kerǝk, ǝlwǝttǝ. 
–Bizniǌqǝ ayǝt bǝlkim bu üq mǝniniǌ ⱨǝmmisini ɵz iqigǝ alidu.
2:9 «8-9-ayǝt xǝrⱨi» — muxu ayǝtlǝrdǝ (8-9) Xulamit bǝlkim Sulaymanniǌ kɵǌli ɵzigǝ qüxkǝn, ɵzini «jǝrǝn, buƣa»niǌ 
süritidǝ ⱪoƣliƣan künlǝrni ǝslǝydu. Sulayman Xulamitni yoⱪliƣili, uniǌ bilǝn ǝtiyazliⱪ mǝnziridin ⱨuzurlinixⱪa ⱨǝmraⱨ 
boluxⱪa tǝklip ⱪilƣili kǝldi (tɵwǝndiki 10-17-ayǝtlǝrni kɵrüǌ).
–Jǝrǝnlǝr, buƣilarmu kona zamanlarda muⱨǝbbǝtniǌ simwolliri idi.

Sulayman Xulamitⱪa sɵz ⱪilidu
10 «Meniǌ sɵyümlüküm maǌa sɵz ⱪilip mundaⱪ dedi: — 
«Ornuǌdin tur, amriⱪim, meniǌ güzilim, mǝn bilǝn kǝtkin;
11 Qünki mana, ⱪix ɵtüp kǝtti, 
Yamƣur yeƣip tügidi, u ketip ⱪaldi;
12 Yǝr yüzidǝ güllǝr kɵründi; 
Nahxilar sayrax waⱪti kǝldi, 
Zeminimizda pahtǝkniǌ sadasi aǌlanmaⱪta;
13 Ənjür dǝrihi ⱪixliⱪ ǝnjürlirini pixurmaⱪta, 
Üzüm talliri qeqǝklǝp ɵz puriⱪini qaqmaⱪta; 
Ornuǌdin tur, meniǌ amriⱪim, meniǌ güzilim, mǝn bilǝn kǝtkin!
14 Aⱨ meniǌ pahtikim, Ⱪoram tax yeriⱪi iqidǝ, 
Ⱪiya daldisida, 
Maǌa awaziǌni aǌlatⱪaysǝn, 
Qünki awaziǌ xerin, jamaliǌ yeⱪimliⱪtur!»22

Xulamit Sulaymanƣa sɵz ⱪilidu
15 «Tülkilǝrni tutuwalayli, 
Yǝni üzümzarlarni buzƣuqi kiqik tülkilǝrni tutuwalayli; 
Qünki üzümzarlirimiz qeqǝklimǝktǝ».23

Xulamit Yerusalem ⱪizliriƣa sɵz ⱪilidu
16 «Sɵyümlüküm meniǌkidur, mǝn uniǌkidurmǝn; 
U nilupǝrlǝr arisida padisini beⱪiwatidu».24

Xulamit Sulaymanƣa sɵz ⱪilidu
17 «Taǌ atⱪuqǝ, 
Kɵlǝǌgilǝr ⱪeqip yoⱪiƣuqǝ, 
Maǌa ⱪarap burulup kǝlgin, i sɵyümlüküm, 
Ⱨijranliⱪ taƣliri üstidin sǝkrǝp kelidiƣan jǝrǝn yaki buƣidǝk bolƣin!».25

2:14 «12-14-ayǝt xǝrⱨi» — Sulayman Galiliyǝdiki ixlirini ⱪoyup ⱪoyup, Xulamitni yǝnǝ yoⱪlap berip, uni ǝtiyazliⱪ 
mǝnziridin billǝ ⱨuzurlinixⱪa tǝklip ⱪilidu. Yeǌila ɵtüp kǝtkǝn ⱪix bolsa ularniǌ muⱨǝbbitini ⱪilqǝ sowutmidi.
–12-ayǝt üstidǝ; «sayrax waⱪti kǝldi» degǝn ibarǝ ikki bisliⱪ bolup, ikkinqi mǝnisi: «qatax waⱪti kǝldi». Bu ikki bisliⱪliⱪi 
bǝlkim ⱪǝstǝn ixlitilgǝn.
–13-ayǝt üstidǝ; pahtǝklǝr insanƣa nisbǝtǝn intayin mulayim ⱪux dǝp ⱨesablinidu, biraⱪ «tartinqaⱪ» bolidu. Sulayman 
Xulamitniǌ kɵǌül sɵzlirini aǌlimaⱪqi bolup, uniǌ ǝⱨwalini «Ⱪoram tax yeriⱪi iqidǝ turƣan pahtǝk»kǝ ohxitidu. U 
Sulaymanniǌ muⱨǝbbiti iqidǝ mutlǝⱪ bihǝtǝr; u ⱨǝrgiz sɵzliridin rǝnjimǝydu. Uniǌ jawabi tɵwǝndǝ kɵrülidu (15-ayǝt).
2:15 «15-ayǝt xǝrⱨi» — tülkilǝr üzümzarlarda tɵxüklǝrni u yǝr, bu yǝrlǝrdǝ kolap, ow izdǝp tal yiltizliriƣa kɵp ziyan 
yǝtküzidu. Biraⱪ bu yǝrdiki «üzümzar», xübⱨisizki, ɵzliriniǌ muⱨǝbbitini kɵrsitidu. U ularniǌ muⱨǝbbitigǝ bǝzi tosalƣu 
yaki dǝhli bolƣan ixlarni bayⱪap, dǝrⱨal bu ixlarni (mǝyli «kiqik» bolsimu) bir tǝrǝp ⱪilayli dǝp ɵtünidu. Ular xu qaƣda 
tehi ǝr-hotub bolmisimu, bundaⱪ tosalƣularni bir tǝrǝp ⱪilix baldurluⱪ ⱪilmaytti.
–Ularniǌ muⱨǝbbitigǝ tosalƣu bolƣan naⱨayiti qoǌ bir ix Sulaymanniǌ ɵz hizmiti wǝ eƣir mǝs’uliyiti bolƣan boluxi 
mumkin. Xulamit «ɵzüm Sulaymanni bu hizmitini hatirjǝmlik bilǝn orundaxⱪa toluⱪ ⱪoyuwetixim kerǝk» dǝp qüxinidu. 
«nemixⱪa sǝn xunqǝ kɵp waⱪit ixlǝysǝn, sǝn maǌa waⱪtiǌni ajratmaysǝn, sǝn meni sɵymǝysǝn» degǝndǝk pozitsiyǝ 
kɵp ǝr-hotunlarniǌ muⱨǝbbitini buzup kǝlmǝktǝ. Xuǌa tɵwǝndiki 16-ayǝttǝ, biz Sulaymanniǌ ɵz hizmitini hatirjǝmlik 
bilǝn ⱪiliwatⱪanliⱪini kɵrimiz. Xulamit uni: «ix bilǝn aldirax bolƣiniǌ bilǝn, sǝn yǝnila meni sɵyisǝn!» degǝndǝk toluⱪ 
ixǝnq bilǝn Sulaymanni ɵz ixiƣa ⱪoyuwǝtkǝn ohxaydu. 
2:16 «16-ayǝt xǝrⱨi» — Xulamit Yerusalem ⱪizliriƣa, ɵziniǌ Sulaymanniǌ muⱨǝbbiti iqidǝ «ⱪoram tax yeriⱪi iqidǝ turƣan 
pahtǝk»tǝk tolimu bihǝtǝr ikǝnliki toƣruluⱪ guwaⱨliⱪ beridu. Sulayman ɵziniǌ «pada beⱪix» ixliri bilǝn hatirjǝm xuƣullinidu.
2:17 «17-ayǝt xǝrⱨi» — yuⱪiriⱪi ayǝttǝ biz «muⱨǝbbǝtniǌ ixǝnqi»ni kɵrduⱪ. Ⱨazir «muⱨǝbbǝtniǌ jiddiy tǝlipi»ni 
kɵrimiz — huddi «tezraⱪ ixiǌni tügitip yenimƣa ⱪaytip kǝl!» degǝndǝk.
–Izaⱨat: «Ⱨijranliⱪ taƣliri üstidin...» yaki ««Betǝr» taƣliri üstidin...». «Betǝr taƣliri» degǝn taƣlar bizgǝ namǝlum; xuǌa 
tǝrjimimizdikidǝk «ayriwetix» degǝn mǝnidǝ boluxi mumkin.

Bǝxinqi oylinix — Xulamit ⱪayta-ⱪayta kɵrgǝn «ayrilix» toƣruluⱪ bir qüx 3:1-3:5

3 1 «Orun-kɵrpǝmdǝ yetip, keqǝ-keqilǝrdǝ, 
Jenimniǌ sɵyginini izdǝp tǝlmürüp yattim; 

Izdidim, biraⱪ tapalmayttim;26

2 Mǝn ⱨazir turup, xǝⱨǝrni aylinay; 
Koqilarda, mǝydanlarda, 
Jenimniǌ sɵyginini izdǝymǝn» — dedim; 
Izdidim, biraⱪ tapalmayttim;
3 Xǝⱨǝrni qarliƣuqi jesǝkqilǝr maǌa uqridi, mǝn ulardin: — 
«Jenimniǌ sɵyginini kɵrdüǌlarmu?» — dǝp soridim.
4 — Ulardin ayrilipla jenimniǌ sɵyginini taptim; 
Uni anamniǌ ɵyigǝ, 
Ɵz ⱪorsiⱪida meni ⱨamilidar bolƣanniǌ ⱨujrisiƣa elip kirmigüqǝ, 
Uni tutuwelip ⱪǝt’iy ⱪoyup bǝrmǝyttim».27

Xulamit Yerusalem ⱪizliriƣa sɵz ⱪilidu
5 «I Yerusalem ⱪizliri, 
Jǝrǝnlǝr wǝ daladiki marallarniǌ ⱨɵrmiti bilǝn, 
Silǝrgǝ tapilaymǝnki, 
Muⱨǝbbǝtniǌ waⱪit-saiti bolmiƣuqǝ, 
Uni oyƣatmaǌlar, ⱪozƣimaǌlar».28

Üqinqi hatirǝ: Ər-ayal bolup birlixix üstidiki oylinixlar 3:6-5:1
Altinqi oylinix — Toyƣa sǝpǝr 3:6-3:11

Yerusalem ⱪizliri sɵz ⱪilidu
6 «Bu zadi kim, qɵl-bayawandin keliwatⱪan? 
Is-tütǝk tüwrükliridǝk, 
Mürmǝkki ⱨǝm mǝstiki bilǝn puritilƣan, 
Ətirpuruxniǌ ⱨǝrhil ipar-ǝnbǝrliri bilǝn puritilƣan?»29

3:1 Top. 5:3
3:4 «1-4-ayǝt xǝrⱨi» — bizniǌqǝ 1-4-ayǝtlǝr Xulamit Sulaymandin ayrilƣan waⱪitta ⱪayta-ⱪayta («keqǝ-keqilǝrdǝ») 
kɵrgǝn bir qüxni bildüridu (ⱪixta boluxi mumkin). Bu kɵzⱪarax toƣra bolsa muxu ayǝtlǝrdin biz «muⱨǝbbǝtniǌ 
azabliri»ni kɵrimiz. Sulaymandin ayrilix Xulamit üqün azabliⱪ ix bolup, bu qüxni ⱪozƣap qiⱪardi. Biraⱪ bu qüx yǝnila 
Hudadin kǝlgǝn ohxaydu, qünki tɵwǝndiki 6-11-ayǝtlǝrdǝ, Sulaymanniǌ uni toyƣa elip ketixkǝ kǝlgǝnliki bilǝn ǝmǝlgǝ 
axurulidu.
–Bu qüxtin yǝnǝ xuni bilǝlǝymizki, Xulamit Galiliyǝdǝ turuwatⱪan mǝzgildǝ, Sulayman ɵzidin waⱪitliⱪ (ⱪixta) ayrilƣan 
waⱪitta, qoǌⱪur oylinidu wǝ Yerusalemda uqraydiƣan barliⱪ sinaⱪlarƣa yüzlinixkǝ tǝyyar turidu. U Sulaymanƣa 
yatliⱪ boluxⱪa tǝyyar idi. Xübⱨisizki, u Sulayman bilǝn toy ⱪilip, Yerusalemda turƣanda uni: «U pǝⱪǝt «paⱨixǝ ayal»dǝk 
Sulaymanniǌ bayliⱪliri üqün uniǌƣa yatliⱪ bolƣan, halas, degüqilǝrmu az bolmaydu. Qüxtǝ kɵrülgǝn «jesǝkqilǝr» 
xundaⱪ gumanda bolƣan kixilǝrgǝ wǝkil boluxi mumkin. Lekin qüxtǝ u ularniǌ ɵzigǝ bolƣan gumanliriƣa pisǝnt ⱪilmay, 
yǝnila Sulaymanni izdǝydu.
–3- wǝ 4-ayǝttǝ Xulamitniǌ qüxidǝ tartⱪan dǝrdi kɵrünidu: huddi u: «Yarimni tapay dǝp xǝⱨǝrni aylinay» deginidǝk, 
lekin nǝtijisi ǝksiqǝ bolup, uniǌƣa «xǝⱨǝrni aylinidiƣan» kɵzǝtqilǝr uqrap ⱪalidu (ibraniy tilida «tapti»). Bǝlkim qüxidǝ 
ular Xulamittin: «Nemixⱪa bu ⱪiz tün keqidǝ aylinidu? Paⱨixǝ ayal ohxaydu» dǝp gumanlanƣan boluxi mumkin (bundaⱪ 
ix ikkinqi ⱪetim qüxidǝ yǝnǝ kɵrünidu — 5-bab, 2-7-ayǝtlǝrdǝ). 
3:5 «5-ayǝt xǝrⱨi» — Xulamit muⱨǝbbǝtniǌ dǝrdini tetip baⱪⱪandin keyin, «muⱨǝbbǝtniǌ waⱪit-saiti»niǌ muⱨimliⱪini 
tehimu bilip yǝtti.
3:6 «6-ayǝt xǝrⱨi» — bu ayǝt Sulaymanniǌ Xulamitni yurti Galiliyǝdin toyƣa elip kelixini, yǝni Sulayman uniǌƣa 
ǝwǝtkǝn tǝhtirawanƣa olturup, Yerusalemƣa sǝpǝr ⱪilƣanliⱪini kɵrsǝtsǝ kerǝk (7-ayǝtni kɵrüǌ).

Xulamit ⱪizlarƣa jawab beridu
7 «Mana, uniǌ tǝhtirawani, 
U Sulaymanniǌ ɵziniǌdur; 
Ətrapida atmix palwan yüridu, 
Ular Israildiki baturlardindur.
8 Ularniǌ ⱨǝmmisi ɵz ⱪiliqi tutuⱪluⱪ, 
Jǝǌ ⱪilixⱪa tǝrbiyilǝngǝnlǝrdur; 
Tünlǝrdiki wǝswǝsilǝrgǝ tǝyyar turup, 
Ⱨǝmmisi ɵz ⱪiliqini yanpixiƣa asidu».30

Xulamit sɵzlirini dawam ⱪilidu — Sulaymanniǌ toy keqisigǝ tǝyyarliƣan kariwiti
9 «Sulayman padixaⱨ ɵzi üqün alaⱨidǝ bir xaⱨanǝ sayiwǝnlik kariwat yasiƣan; 
Liwandiki yaƣaqlardin yasiƣan.
10 Uniǌ tüwrükliri kümüxtin, 
Yɵlǝnqüki altundin, 
Selinqisi bolsa sɵsün rǝhttin; 
Iqi muⱨǝbbǝt bilǝn bezǝlgǝn, 
Yerusalem ⱪizliri tǝripidin.
11 Qiⱪiǌlar, i Zion ⱪizliri, 
Sulayman padixaⱨⱪa ⱪarap beⱪiǌlar, 
Toy bolƣan künidǝ, 
Kɵǌli huxal bolƣan künidǝ, 
 Anisi uniǌƣa tajni kiygüzgǝn ⱪiyapǝttǝ uniǌƣa ⱪarap beⱪiǌlar!»31

Yǝttinqi oylinix — toy keqisi
Sulayman Xulamitⱪa sɵz ⱪilip uni mahtaydu

4 1 «Mana, sǝn güzǝl, sɵyümlüküm! 
Mana, sǝn güzǝl! 

Qümpǝrdǝǌ kǝynidǝ kɵzliriǌ pahtǝklǝrdǝk ikǝn, 
Qaqliriǌ Gilead teƣi baƣrida yatⱪan bir top ɵqkilǝrdǝktur.32

2 Qixliriǌ yeǌila yuyuluxtin qiⱪⱪan ⱪirⱪilƣan bir top ⱪoylardǝk; 
Ularniǌ ⱨǝmmisi ⱪoxkezǝk tuƣⱪanlardin, 
Ular arisida ⱨeqbiri kǝm ǝmǝstur.33

3 Lǝwliriǌ pǝrǝǌ tal yiptǝk, 
Gǝpliriǌ yeⱪimliⱪtur; 
Qümbiliǌ kǝynidǝ qekiliriǌ parqǝ anardur.

3:8 «7-8-ayǝt xǝrⱨi» — Sulayman Xulamitni Yerusalemƣa, yǝni toyƣa bihǝtǝr elip kelix üqün, xu atmix lǝxkiriniǌ 
muⱨapizǝtqilikidǝ tǝhtirawan bilǝn kǝlgǝn.
3:11 «9-11-ayǝt xǝrⱨi» — Yǝⱨudiylarniǌ toyliri uyƣurlaniǌ toyiƣa ohxap ketidu. Asasǝn 5 basⱪuqi bar: —
–(1) tohtam — adǝttǝ yigitniǌ ǝlqisi wǝ ⱪizniǌ ata-aniliri bilǝn tohtam tüzidu. Sulayman ɵz-ɵzigǝ ǝlqi bolup Xulamitniǌ 
akiliri bilǝn tohtam ⱪilƣan ohxaydu (4-oylinixni kɵrüǌ).
–(2) toyƣa sǝpǝr. Yigit ɵzi ⱪizni toyƣa apirixⱪa kelidu.
–(3) nikaⱨ murasimi (6- wǝ -12-oylinixni kɵrüǌ) 
–(4) toy ziyapiti (bǝzi waⱪitlarda bir ⱨǝptigǝ sozulidu) (1- wǝ 2-oylinixni kɵrüǌ)
–(5) toy keqisi (3- wǝ 7-oylinixni kɵrüǌ)
–Bǝzi alimlar, bu «kariwat»ni Sulaymanni kɵtüridiƣan «tǝhtirawan» yaki «xaⱨanǝ ⱨarwa» dǝp ⱪaraydu. Biraⱪ bizniǌqǝ 
bu tǝhtirawan yuⱪirida bayan ⱪilinƣan ibraniy tilidiki 9-ayǝttiki «appiriyon» degǝn, sayiwǝnlik kariwatni kɵrsǝtsǝ kerǝk. 
4:1 «Qümpǝrdǝǌ kǝynidǝ kɵzliriǌ pahtǝklǝrdǝk ikǝn» — toy ⱪilidiƣan künidǝ ⱪiz qümpǝrdǝ artidu.
4:2 «Ular arisida ⱨeqbiri kǝm ǝmǝstur» — yaki «ular arisida ⱨeqbiri tuƣmastur».

4 Boynuǌ bolsa, 
Ⱪoralhana boluxⱪa tǝyyarliƣan Dawutniǌ munaridǝktur, 
Uniǌ üstigǝ miǌ ⱪalⱪan esiⱪliⱪtur; 
Ularniǌ ⱨǝmmisi palwanlarniǌ siparliridur.34

5 Ikki kɵksüǌ huddi ikki maraldur, 
Nilupǝr arisida ozuⱪliniwatⱪan jǝrǝnniǌ ⱪoxkezǝkliridǝktur;
6 Taǌ atⱪuqǝ, 
Kɵlǝǌgilǝr ⱪeqip yoⱪiƣuqǝ, 
Mǝn ɵzümni murmǝkkǝ teƣiƣa, 
Mǝstiki dɵǌigǝ elip ketimǝn.35

7 Sǝn pütünlǝy güzǝl, i sɵyümlüküm, 
Sǝndǝ ⱨeq daƣ yoⱪtur».

Sulaymanniǌ tǝklipi
8 «Liwandin mǝn bilǝn kǝlgin, i jɵrǝm, 
Mǝn bilǝn Liwandin kǝlgin — 
Amanaⱨ qoⱪⱪisidin ⱪara, 
Senir ⱨǝm Ⱨǝrmon qoⱪⱪiliridin, 
Yǝni xirlar uwiliridin, 
Yilpizlarniǌ taƣliridin ⱪara!»3637

Sulaymanniǌ sɵziniǌ dawami
9 «Sǝn kɵǌlümni alamǝt sɵyündürdüǌ, i siǌlim, i jɵrǝm, 
Kɵzüǌniǌ bir lǝp ⱪilip ⱪarixi bilǝn, 
Boynuǌdiki marjanniǌ bir tal ⱨalⱪisi bilǝn, 
Kɵǌlümni sɵyündürdüǌ.
10 Seniǌ muⱨǝbbitiǌ nemidegǝn güzǝl, 
I siǌlim, i jɵrǝm! 
Seniǌ muⱨǝbbǝtliriǌ xarabtin xunqǝ xerin! 
Seniǌ ǝtirliriǌniǌ puriⱪi ⱨǝrⱪandaⱪ tetitⱪudin pǝyzidur!38

11 Lǝwliriǌ, i jɵrǝm, ⱨǝrǝ kɵnikidǝk temitidu, 
Tiliǌ astida bal wǝ süt bar; 

4:4 «Ⱪoralhana boluxⱪa tǝyyarliƣan Dawutniǌ munaridǝktur» — baxⱪa birhil tǝrjimisi: «Pǝlǝmpǝylik ⱪilinƣan 
Dawutniǌ munaridǝktur».
–«izaⱨat» — kona zamanlarda «wǝtǝndin ayrilƣan lǝxkǝrlǝr» mǝlum xǝⱨǝrgǝ yaki mǝmlikǝtkǝ ⱪayil bolƣanda, xu xǝⱨǝrgǝ 
bolƣan sadiⱪliⱪini bildürüx üqün ⱪalⱪanlirini xǝⱨǝrniǌ sepilida yaki munarlirida esip ⱪoyatti («Əz.» 27:11ni kɵrüǌ). 
Xuǌa Sulaymanniǌ bu sɵzliri: «Seniǌ güzǝllikiǌ xundaⱪki, miǌ lǝxkǝrniǌ ⱪayilliⱪiƣa, sadiⱪliⱪiƣa erixküdǝktur» 
degǝn mǝnidǝ. Yǝnǝ kelip bǝlkim Xulamitniǌ boyniƣa kɵpligǝn marjanlar esiⱪliⱪ boluxi mumkin.
–«Sipar» kiqik ⱪalⱪandur.
4:6 «Taǌ atⱪuqǝ, kɵlǝǌgilǝr ⱪeqip yoⱪiƣuqǝ, mǝn ɵzümni murmǝkkǝ teƣiƣa, mǝstiki dɵǌigǝ elip ketimǝn» — 
Sulayman bǝlkim pütün keqi Xulamitniǌ toluⱪ bǝdinidin ⱨuzurlanmaⱪqi.
4:8 «8-ayǝt xǝrⱨi» — bǝzi alimlar, bu sɵzlǝr jinsiy muⱨǝbbǝtniǌ yuⱪiri pǝllisini ipadilǝydu, dǝp ⱪaraydu. Buniǌ 
mumkinqiliki bar bolƣini bilǝn, biz yǝnǝ bu sɵzlǝrni Sulaymanniǌ sɵyümlüki bilǝn billǝ ɵz padixaⱨliⱪiniǌ kǝǌ zemini 
wǝ ⱨǝywitigǝ Ⱨǝrmon teƣi (Pǝlǝstindiki ǝǌ egiz taƣ)niǌ ǝǌ egiz qoⱪⱪiliridin nǝzǝr selixⱪa bolƣan arzusini ipadiligǝn, 
dǝp ⱪaraymiz. Sulaymanniǌ bu tǝklipi yawayi ⱨaywanlarniǌ xu yǝrlǝrni makan ⱪilƣanliⱪi tüpǝylidin hǝtǝrlik ix bolidu, 
ǝlwǝttǝ!
4:8 Yⱨ. 17:24; Əf. 1:15-23
4:10 «Seniǌ muⱨǝbbitiǌ nemidegǝn güzǝl, i siǌlim, i jɵrǝm!» — Sulayman Xulamitni «siǌlim» dǝp qaⱪiridu 
(12-ayǝttimu): — (1) ⱪǝdimki zamandiki bǝzi xeirlarda axiⱪ-mǝxuⱪlar bir-birini «aka, siǌlim» dǝp qaⱪiratti; (2) ottura 
xǝrⱪtiki bǝzi jǝmiiyǝtlǝrdǝ mɵtiwǝr kixilǝr ɵz ǝmrigǝ almaⱪqi bolƣan ⱪizƣa jǝmiiyǝtniǌ yuⱪiri tǝbiⱪisidin orun alƣuzux 
üqün yaki nikaⱨini tehimu «kapalǝtlik» ⱪilix üqün uni awwal «siǌlim» dǝp «beⱪiwalatti».

Kiyim-keqǝkliriǌniǌ puriⱪi Liwanniǌ puriⱪidur;39

12 Sǝn peqǝtlǝngǝn bir baƣdursǝn, i siǌlim, i jɵrǝm! 
Etiklik bir bulaⱪ, yepiⱪliⱪ bir fontandursǝn.40

13 Xahliriǌ bolsa bir anarliⱪ «Erǝn baƣqisi»dur; 
Uniǌda ⱪimmǝtlik mewilǝr, 
Henǝ sumbul ɵsümlükliri bilǝn,41

14 Sumbullar wǝ iparlar, 
Kalamus wǝ ⱪowzaⱪdarqin, 
Ⱨǝrhil mǝstiki dǝrǝhliri, 
Murmǝkkǝ, muǝttǝr bilǝn ⱨǝmmǝ esil tetitⱪular bar.42

15 Baƣlarda bir fontan sǝn, 
Ⱨayatliⱪ sulirini beridiƣan, Liwandin aⱪidiƣan bir bulaⱪsǝn».43

16 «Oyƣan, ximaldiki xamal; 
Kǝlgin, i jǝnubtiki xamal! 
Meniǌ beƣim üstidin uqup ɵtkǝy; 
Xuniǌ bilǝn tetitⱪuliri sirtⱪa puraⱪ qaqidu! 
Sɵyümlüküm ɵz beƣiƣa kirsun! 
Ɵziniǌ ⱪimmǝtlik mewilirini yesun!»44

Xulamit Sulaymanƣa jawab beridu

5 1 «Mǝn ɵz beƣimƣa kirdim, 
Meniǌ siǌlim, meniǌ jɵrǝm; 

Murmǝkkǝmni tetitⱪulirim bilǝn yiƣdim, 
Ⱨǝrǝ kɵnikimni ⱨǝsilim bilǝn yedim; 
Xarabimni sütlirim bilǝn iqtim». 

«Dostlirim, yǝǌlar! 
Iqiǌlar, kɵǌlüǌlar haliƣanqǝ iqiǌlar, i axiⱪ-mǝxuⱪlar!»45

4:11 «Kiyim-keqǝkliriǌniǌ puriⱪi Liwanniǌ puriⱪidur» — «Liwanniǌ puriⱪi» ormanliⱪlarniǌ hux puriⱪi, ǝlwǝttǝ.
4:12 «Sǝn peqǝtlǝngǝn bir baƣdursǝn, i siǌlim, i jɵrǝm! Etiklik bir bulaⱪ, yepiⱪliⱪ bir fontandursǝn» — Sulaymanniǌ 
Xulamitni mahtixi xuki, Xulamit ɵzini ⱨeqⱪandaⱪ baxⱪa adǝmgǝ bǝrmǝy, pǝⱪǝt bolƣusi ǝr üqün pak saⱪlap kǝldi.
4:13 «Uniǌda ⱪimmǝtlik mewilǝr, henǝ sumbul ɵsümlükliri bilǝn,...» — ǝtirlǝr toƣruluⱪ: «sumbul» birhil huxpuraⱪliⱪ 
ɵsümlük. 
4:14 «Sumbullar wǝ iparlar, kalamus wǝ ⱪowzaⱪdarqin, ... murmǝkkǝ, muǝttǝr bilǝn...» — ǝtirlǝr toƣruluⱪ: «kalamus» 
birhil ⱪomuxⱪa ohxaydiƣan ɵsümlüktin qiⱪidu. «murmǝkkǝ» wǝ «ⱪowzaⱪdarqin» adǝttǝ mǝlum dǝrǝhlǝrniǌ ⱪowziⱪidin 
elinidu. «Muǝttǝr» birhil ɵsümlükniǌ yopurmaⱪliridin elinidu.
4:15 «Liwandin aⱪidiƣan bir bulaⱪsǝn» — yaki «Liwandin aⱪidiƣan bir ⱪuduⱪsǝn».     
–«9-15-ayǝt xǝrⱨi» — 11-15-ayǝtlǝrdǝ Sulayman sɵyümlükini qirayliⱪ baƣqiƣa, ⱨǝtta «Erǝn baƣqisi» («Beⱨix»)niǌ ɵzigǝ 
ohxitidu. U yǝnǝ Xulamitniǌ pütün bǝdinidin ⱨuzurlanmaⱪqi ikǝnlikini bildüridu.
4:16 «16-ayǝt xǝrⱨi» — Xulamit Sulaymanniǌ deginidǝk ɵzini uniǌƣa toluⱪ bǝrmǝkqi bolup, muⱨǝbbǝtlixixkǝ tǝklip 
ⱪilidu. «Ximal xamili» bolsa salⱪin, adǝmni yeǌilanduridu; «jǝnub xamili» bolsa adǝmni illitip raⱨǝt beridu. (Pǝlǝstin 
üqün «xǝrⱪ xamili» ⱪorⱪunqluⱪ, ⱨǝmmǝ nǝrsini ⱪurutuwetidu).
5:1 «Mǝn ɵz beƣimƣa kirdim, ... murmǝkkǝmni tetitⱪulirim bilǝn yiƣdim, ⱨǝrǝ kɵnikimni ⱨǝsilim bilǝn yedim; xarabimni 
sütlirim bilǝn iqtim» — Sulayman Xulamitniǌ tǝklipini ⱪobul ⱪilip uniǌ bilǝn toluⱪ muⱨǝbbǝtlixidu.     «Dostlirim, 
yǝǌlar! Iqiǌlar, kɵǌlüǌlar haliƣanqǝ iqiǌlar, i axiⱪ-mǝxuⱪlar!» — bu sɵzlǝrni bǝlkim Yerusalem ⱪizlirniǌkidur. Ular 
(yaki toy ⱪoldaxliri) axiⱪ-mǝxuⱪlarniǌ muⱨǝbbǝttin ⱨuzurlinixlirini toluⱪ ⱪollaydu. Ularniǌ (Yerusalem ⱪizliriniǌ) 
ⱪollixi bilǝn Hudaniǌ ⱨǝrbir ǝr-ayalniǌ otturisidiki muⱨǝbbitini, jümlidin jinsiy muⱨǝbbitini tǝstiⱪlaydiƣanliⱪi 
kɵrsitilidu; qünki u ɵzi bu ixlarni yaratⱪan.       

Ikkinqi ⱪisim
 5:2-8:14

Ər-ayalliⱪ muⱨǝbbǝttiki yahxilinixlar — muⱨǝbbǝtniǌ yeǌi ipadiliri
Tɵtinqi hatirǝ — Muⱨǝbbǝtni rǝt ⱪilix toƣrisidiki bir qüx — u toƣruluⱪ oylinixlar 

5:2-6:9
Sǝkkizinqi oylinix — Xulamitni basⱪan ⱪorⱪunqluⱪ qüx 5:2-6:3

Xulamit sɵz ⱪilidu — uni ⱪara basidu
2 «Mǝn uhlawatattim, biraⱪ kɵǌlüm oyƣaⱪ idi; 

— Sɵyümlükümniǌ awazi! 
Mana, u ixikni ⱪeⱪiwatidu: —
— «Maǌa eqip bǝr, i siǌlim, i amriⱪim; 
Meniǌ pahtikim, meniǌ ƣubarsizim; 
Qünki bexim xǝbnǝm bilǝn, 
Qaqlirim keqidiki nǝmlik bilǝn ⱨɵl-ⱨɵl bolup kǝtti!»46

3 «Mǝn tɵxǝk kiyimlirimni seliwǝtkǝn, 
Ⱪandaⱪmu uni yǝnǝ kiyiwalay? 
Mǝn putlirimni yudum, 
Ⱪandaⱪmu ularni yǝnǝ bulƣay?»
4 Sɵyümlüküm ⱪolini ixik tɵxükidin tiⱪti; 
Meniǌ iq-baƣrilirim uniǌƣa tǝlmürüp kǝtti;
5 Sɵyümlükümgǝ eqixⱪa ⱪoptum; 
Ⱪollirimdin murmǝkki, 
Barmaⱪlirimdin suyuⱪ murmǝkki temidi, 
Taⱪaⱪniǌ tutⱪuqliri üstigǝ temidi;
6 Sɵyümlükümgǝ aqtim; 
Biraⱪ sɵyümlüküm burulup, ketip ⱪalƣanidi. 
U sɵz ⱪilƣanda roⱨim qiⱪip kǝtkǝnidi; 
Uni izdidim, biraⱪ tapalmidim; 
Uni qaⱪirdim, biraⱪ u jawab bǝrmidi;47

7 Xǝⱨǝrni aylinidiƣan jesǝkqilǝr meni uqritip meni urdi, meni yarilandurdi; 
Sepillardiki kɵzǝtqilǝr qümpǝrdǝmni mǝndin tartiwaldi.
8 I Yerusalem ⱪizliri, sɵyümlükümni tapsaǌlar, 
Uniǌƣa nemǝ dǝysilǝr? 
Uniǌƣa, sɵyginiǌ: «Mǝn muⱨǝbbǝttin zǝiplixip kǝttim! — dedi, dǝǌlar».48

5:2 Top. 5:3
5:6 «U sɵz ⱪilƣanda roⱨim qiⱪip kǝtkǝnidi» — baxⱪa birhil tǝrjimisi: «U burulup kǝtkǝndǝ roⱨim qiⱪip kǝtkǝnidi».
5:8 «2-8-ayǝt xǝrⱨi» — Xulamit ⱪara basⱪan bu qüxni kɵrgǝndǝ Sulayman bilǝn alliⱪaqan toy ⱪilƣan bolsa kerǝk. Uniǌ 
qüxidǝ bolƣan inkasi wǝ tǝⱪǝzzasini 2:17dǝ wǝ 4:1-3dǝ hatirilǝngǝn birinqi qüxidiki pozitsiyǝsi bilǝn selixturƣanda tüptin 
ohximaydu. Bǝlkim qüx Xulamitniǌ ⱨayatiniǌ ǝmǝliy ǝⱨwalini, yǝni uniǌ Sulayman bilǝn ǝmǝliy muⱨǝbbitini ǝks 
ǝttürgǝn; qüxtǝ kɵrüngǝn bǝzi ixlar, xübⱨisizki, Sulaymanniǌ muⱨǝbbitiniǌ, bolupmu jinsiy muⱨǝbbǝt jǝⱨǝttǝ Xulamitⱪa 
bolƣan tǝlǝplirini kɵrsitidu. U sɵygininiǌ muⱨǝbbitigǝ yaki muⱨǝbbitiniǌ tǝlǝplirigǝ anqǝ sǝzgür bolmaydiƣan bolup 
ⱪalƣan ohxaydu. Bu sǝzgürsizlik ularniǌ muⱨǝbbitigǝ intayin hǝtǝrlik idi; Xulamitniǌ qüxidǝ Sulayman ketidu. Xuniǌ 
bilǝn Xulamit qüx kɵrüx bilǝn muⱨǝbbǝtniǌ ⱪimmǝtlikini bilip yetip, ixlarni yahxilaydu. 
–Yǝnǝ muⱨim bir ix diⱪⱪitimizgǝ ǝrziyduki, qüxtǝ wǝ ǝmǝliy turmuxta, Sulayman (ǝrkǝk bolƣini bilǝn, padixaⱨ bolƣini 
bilǝn, pǝyƣǝmbǝr bolƣini bilǝnmu) ⱨeqⱪaqan Xulamitni «muⱨǝbbǝt»kǝ zorlimaytti, bǝlki Xulamitniǌ ɵzi bilǝn 
muⱨǝbbǝtlixixini tǝlǝp ⱪilatti.
–7-ayǝttǝ: Qüxidiki jesǝkqilǝr uni paⱨixǝ ayal dǝp ⱪariƣaqⱪa, uniǌƣa xundaⱪ muamilǝ ⱪilip, qümpǝrdini uniǌdin 
tartiwalidu.

Yerusalem ⱪizliri Xulamitⱪa sɵz ⱪilidu
9 «Seniǌ sɵyümlüküǌniǌ baxⱪa bir sɵyümlüktin ⱪandaⱪ artuⱪ yeri bar, 
I, ayallar arisidiki ǝǌ güzili? 
Seniǌ sɵyümlüküǌniǌ baxⱪa bir sɵyümlüktin ⱪandaⱪ artuⱪ yeri bar? — 
Sǝn bizgǝ xundaⱪ tapiliƣanƣu?».

Xulamit jawab beridu
10 «Meniǌ sɵyümlüküm ap’aⱪ wǝ parⱪiraⱪ, yürǝklik ǝzimǝt, 
On miǌ arisida tuƣdǝk kɵrünǝrliktur;49

11 Uniǌ bexi sap altundindur, 
Budur qaqliri atniǌ yaylidǝk, 
Taƣ ⱪaƣisidǝk ⱪara.
12 Uniǌ kɵzliri eⱪinlar boyidiki pahtǝklǝrdǝk, 
Süt bilǝn yuyulƣan, 
Yarixiⱪida ⱪoyulƣan;50

13 Uniǌ mǝǌziliri bir tǝxtǝk puraⱪliⱪ ɵsümlüktǝktur; 
Ayniƣan yeⱪimliⱪ güllüktǝk; 
Uniǌ lǝwliri nilupǝr, 
Ular suyuⱪ murmǝkkini temitidu;51

14 Uniǌ ⱪolliri altun turubilar, 
Iqigǝ beril yaⱪutlar ⱪuyulƣan. 
Ⱪorsiⱪi nǝⱪixlik pil qixliridin yasalƣan, 
Kɵk yaⱪutlar bilǝn bezǝlgǝn.
15 Uniǌ putliri mǝrmǝr tüwrüklǝr, 
Altun üstigǝ tiklǝngǝn. 
Uniǌ salapiti Liwanniǌkidǝk, 
Kedir dǝrǝhliridǝk kɵrkǝm-ⱨǝywǝtliktur.
16 Uniǌ aƣzi bǝkmu xerindur; 
Bǝrⱨǝⱪ, u pütünlǝy güzǝldur; 
Bu meniǌ sɵyümlüküm, — 
Bǝrⱨǝⱪ, bu meniǌ amriⱪim, 
I Yerusalem ⱪizliri!»52

Yerusalem ⱪizliri sɵzlǝydu

6 1 «Seniǌ sɵyümlüküǌ nǝgǝ kǝtkǝndu, 
Ⱪiz-ayallar arisida ǝǌ güzǝl bolƣuqi? 

Seniǌ sɵyümlüküǌ ⱪǝyǝrgǝ burulup kǝtti? 
Biz sǝn bilǝn billǝ uni izdǝyli!»53

5:10 «Meniǌ sɵyümlüküm ap’aⱪ wǝ parⱪiraⱪ, yürǝklik ǝzimǝt,...» — baxⱪa birhil tǝrjimisi: «Sɵyümlükümniǌ yüziniǌ 
aⱪ yeri ap’aⱪ, ⱪizil yeri ⱪipⱪizil...».
5:12 «Yarixiⱪida ⱪoyulƣan» — yaki «yaⱪutlardǝk bezǝxkǝ bekitilgǝn».
5:13 «Uniǌ mǝǌziliri bir tǝxtǝk puraⱪliⱪ ɵsümlüktǝktur; ayniƣan yeⱪimliⱪ güllüktǝk; uniǌ lǝwliri nilupǝr, ular suyuⱪ 
murmǝkkini temitidu» — ayǝtniǌ ibraniy tilini qüxinix sǝl tǝs, baxⱪa tǝrjimiliri uqrixi mumkin. Nemila bolmisun tetitⱪu 
wǝ huxpuraⱪliⱪ ɵsümlük baƣliri ottura xǝrⱪtǝ intayin az idi, ⱪimmǝtlik idi.
5:16 «Uniǌ aƣzi bǝkmu xerindur» — bu bǝlkim gǝp-sɵzliriniǌ tatliⱪliⱪini kɵrsitidu.     «9-16-ayǝt xǝrⱨi» — Xulamit 
ⱨazir baxⱪilarniǌ aldida sɵyginini mahtaxtin ⱨeq tartinmaydu. U ⱨazir «ⱪoram taxta yoxurunƣan pahtǝk»tin kɵp dadil 
bolup kǝtti!
6:1 «Seniǌ sɵyümlüküǌ nǝgǝ kǝtkǝndu, ⱪiz-ayallar arisida ǝǌ güzǝl bolƣuqi? .... biz sǝn bilǝn billǝ uni izdǝyli!» — 

Xulamit ularƣa jawab beridu
2 «Meniǌ sɵyümlüküm ɵz beƣiƣa qüxti, 
Tetitⱪu otyaxliⱪlarƣa qüxti. 
Baƣlarda ozuⱪlinixⱪa, 
Nilupǝrlǝrni yiƣixⱪa qüxti.
3 Mǝn meniǌ sɵyümlükümniǌkidurmǝn, 
Wǝ sɵyümlüküm meniǌkidur; 
U ɵz padisini nilupǝrlǝr arisida baⱪidu»54

Toⱪⱪuzinqi oylinix — Sulaymanniǌ Xulamitⱪa ⱪaytip kelixi — 
Xulamitni ⱪayta mahtixi 6:4-6:9
Sulayman Xulamitⱪa sɵz ⱪilidu

4 «Sǝn güzǝl, i sɵyümlüküm, Tirzaⱨ xǝⱨiridǝk güzǝl; 
Yerusalemdǝk yeⱪimliⱪ, 
Tuƣlarni kɵtürgǝn bir ⱪoxundǝk ⱨǝywǝtliktursǝn;55

5 Aⱨ, kɵzliriǌni mǝndin kǝtküzgin! 
Qünki ular meniǌ üstümdin ƣalib keliwatidu; 
Qaqliriǌ Gilead teƣi baƣrida yatⱪan bir top ɵqkilǝrdǝktur.
6 Qixliriǌ yeǌila yuyuluxtin qiⱪⱪan ⱪirⱪilƣan bir top ⱪoylardǝk; 
Ularniǌ ⱨǝmmisi ⱪoxkezǝk tuƣⱪanlardindur; 
Ular arisida ⱨeqbiri kǝm ǝmǝstur;56

7 Qümbiliǌ kǝynidǝ qekiliriǌ parqǝ anardur.
8 Atmix hanix, sǝksǝn kenizǝkmu bar; 
Ⱪizlar sanaⱪsiz;5758

9 Biraⱪ meniǌ pahtikim, ƣubarsizim bolsa birdinbirdur; 
Anisidin tuƣulƣanlar iqidǝ tǝǌdaxsiz bolƣuqi, 
Ɵzini tuƣⱪuqiniǌ talliƣinidur. 
Ⱪizlar uni kɵrüp, uni bǝhtlik dǝp ataxti, 
Hanixlar wǝ kenizǝklǝrmu kɵrüp uni mahtaxti».59

Yerusalem ⱪizliriniǌ 5:9-ayǝttiki mazaⱪ wǝ gumanliri pütünlǝy yoⱪidi.
6:3 «2-3-ayǝt xǝrⱨi» — adǝttǝ bu muⱨǝbbǝt xeiridǝ «baƣ» Xulamitniǌ bǝdinini yaki ularniǌ muⱨǝbbitiniǌ ɵzini 
kɵrsitidu. Muxu yǝrdǝ «baƣ» Sulayman Xulamitⱪa muⱨǝbbitini kɵrsǝtmǝktǝ, uniǌ bǝdinidin yǝnǝ ⱨuzurlanmaⱪta, dǝp 
ⱪaraymiz. Xulamitniǌ Sulaymanniǌ ɵzigǝ baƣliƣan muⱨǝbbitigǝ ixǝnqi kamil: 2:16dǝ u: «sɵyümlüküm meniǌkidur, 
mǝn uniǌkidurmǝn» dǝydu; ⱨazir uniǌƣa nisbǝtǝn sɵygininiǌ ɵzigǝ ǝmǝs, bǝlki ɵziniǌ uniǌƣa tǝwǝ bolƣanliⱪi 
ǝǌ muⱨim ixtur.     «U ɵz padisini nilupǝrlǝr arisida baⱪidu» — baxⱪa birhil tǝrjimisi: «u nilupǝr arisida ozuⱪlinidu». 
Biraⱪ nemila bolmisun buniǌ kɵqmǝ mǝnisi tǝrjimimizniǌkidǝk bolidu — demǝk, Sulayman Xulamitniǌ bǝdinidin 
ⱨuzurlanmaⱪta.
6:4 «Sǝn güzǝl, i sɵyümlüküm, Tirzaⱨ xǝⱨiridǝk güzǝl» — Tirzaⱨ xǝⱨiri intayin güzǝl idi. Sulaymanniǌ dǝwridin keyin u 
Israilniǌ ximaliy padixaⱨliⱪiniǌ waⱪitliⱪ paytǝhti boldi («1Pad.» 15-bab).
6:6 «Ular arisida ⱨeqbiri kǝm ǝmǝstur» — yaki «ular arisida ⱨeqbiri tuƣmastur».
6:8 «Atmix hanix, sǝksǝn kenizǝkmu bar; ⱪizlar sanaⱪsiz» — «hanix»lar toluⱪ ayal dǝrijisidǝ, «kenizǝklǝr» ⱨǝrǝmdiki 
«kiqik hotun» dǝrijisidǝ, «ⱪizlar» kǝlgüsidiki kenizǝklǝr idi. Bularniǌ sanliriƣa ⱪariƣanda Sulayman padixaⱨliⱪiniǌ 
dǝslipidila Xulamitni ɵz ǝmrigǝ alƣanidi. Keyin uniǌ 700 ayali, 300 keniziki bolƣan («1Pad.» 11-babni kɵrüǌ). Biz bu ix 
üstidǝ «ⱪoxumqǝ sɵz»imizdǝ tohtilimiz.
6:8 1Pad. 11:3
6:9 «4-9-ayǝt xǝrⱨi» — Sulaymanniǌ bu ⱪetimⱪi Xulamitni mahtiƣan bǝzi sɵzliri toy keqisidikigǝ ohxax bolƣini bilǝn, 
yeǌidin ⱪoxulƣan mahtaxliri tehimu küqlük. U yǝnǝ Xulamitni ⱪǝdirlǝydu, tehimu mahtaydu. Sulaymanniǌ uniǌƣa 
baƣliƣan muⱨǝbbiti uniǌ «ɵlqǝmgǝ yǝtkǝnliki»gǝ asaslanƣan ǝmǝs.

Bǝxinqi hatirǝ — Yezida dǝm elix — Galiliyǝgǝ ⱪaytix 6:10-8:14
Oninqi oylinix - ««Maⱨanaim», yǝni «ikki bargaⱨ» ussuli» 6:10-7:10

Yerusalem ⱪizliri sɵz ⱪilidu
10 «Taǌ sǝⱨǝr jaⱨanƣa ⱪariƣandǝk, 
Aydǝk güzǝl, aydiǌdǝk roxǝn, 
Illiⱪ ⱪuyaxtǝk yoruⱪ, 
Tuƣlarni kɵtürgǝn ⱪoxunlardǝk ⱨǝywǝtlik bolƣuqi kimdur?»60

Xulamit Yerusalem ⱪizliriƣa sɵz ⱪilidu
11 «Meƣizlar beƣiƣa qüxtüm, 
Jilƣidiki gül-giyaⱨlarni kɵrüxkǝ, 
Üzüm teliniǌ bihliƣan-bihlimiƣanliⱪini kɵrüxkǝ, 
Anarlarniǌ qeqǝkligǝn-qeqǝklimigǝnlikini kɵrüxkǝ;
12 Biraⱪ bilǝ-bilmǝy, 
Jenim meni kɵtürüp, 
Esil hǝlⱪimniǌ jǝǌ ⱨarwiliri üstigǝ ⱪoyƣanikǝn».61

Yerusalem ⱪizliri yǝnǝ Xulamitni mahtap sɵz ⱪilidu
13 «Ⱪaytⱪin, ⱪaytⱪin, i Xulamit — 
Ⱪaytⱪin, ⱪaytⱪin, bizniǌ saǌa ⱪariƣumiz bardur!» 

«Silǝr Xulamitniǌ nemisigǝ ⱪariƣuǌlar bar?» 

«“Ikki bargaⱨ” ussulƣa qüxkǝn waⱪtidikidǝk uniǌƣa ⱪaraymiz!»62

 Sulayman Xulamitⱪa sɵz ⱪilidu
Xulamit Sulayman üqün «ikki bargaⱨ» ussulini oynaydu

7 1 «I xaⱨzadiniǌ ⱪizi, 
Kǝxliriǌdǝ seniǌ ⱪǝdǝmliriǌ nemidegǝn güzǝl! 

Tolƣiƣan yampaxliriǌ gɵⱨǝrlǝrdǝk, 
Qewǝr ⱨünǝrwǝn ⱪoliniǌ ⱨüniridur.63

2 Kindikiǌ yumulaⱪ bir ⱪǝdǝⱨtur; 
Uniǌ ǝbjǝx xarabi kǝm ǝmǝs; 
Ⱪorsiⱪiǌ buƣday dɵwisidur, 

6:10 «10-ayǝt xǝrⱨi» — Xulamit ⱨazir Sulaymanniǌ muⱨǝbbitiniǌ tǝsiridǝ ixǝnqkǝ tolƣan, küqlük zat bolup qiⱪti.    
«Taǌ sǝⱨǝr jaⱨanƣa ⱪariƣandǝk» — baxⱪa birhil tǝrjimisi: «Taǌ sǝⱨǝrdǝk nurluⱪ kɵrüngǝn,...»
6:12 «11-12-ayǝt xǝrⱨi» — Xulamit yǝnǝ kǝmtǝrlik bilǝn bundaⱪ mahtaxlarƣa jawab beridu; u birdinla hanix bolƣan 
bolsimu, uniǌ ɵz hǝlⱪigǝ baƣliƣan ⱨɵrmiti burunⱪidǝkla qoǌⱪurdur («meniǌ esil hǝlⱪim», dǝydu). U tuyuⱪsiz sǝⱨraliⱪ 
ⱪiz Salaⱨiyitidin hanixliⱪ orniƣa qiⱪⱪanda ⱨeq adǝtlinǝlmigǝn. Əksiqǝ, u xu ǝtigǝndila «jilƣidiki gül-giyaⱨlarni kɵrüxkǝ, 
meƣizlar beƣiƣa qüxkǝn» idi, qünki bular bǝlkim uniǌƣa ɵz yurti Galiliyǝni ǝslitidu.
–12-ayǝtni ibraniy tilida qüxinix bǝk tǝs, baxⱪa kɵp tǝrjimiliri uqrixi mumkin. Uniǌ mǝnisi bizniǌqǝ ⱪandaⱪla bolmisun 
uniǌ tuyuⱪsiz yuⱪiri orunƣa kɵtürülüxi bilǝn baƣliⱪtur.
6:13 «Silǝr Xulamitniǌ nemisigǝ ⱪariƣuǌlar bar?» — bu sɵzlǝrni Xulamit eytidu.     «“ikki bargaⱨ” ussulƣa qüxkǝn 
waⱪtidikidǝk uniǌƣa ⱪaraymiz!» — bu sɵzlǝrni Yerusalem ⱪizliri eytidu.
–«Ikki bargaⱨ» — Ibraniy tilida «Maⱨanaim» degǝn yǝrni kɵrsitixi mumkin. «Ikki bargaⱨ» ussul bǝlkim muⱨǝbbǝtni 
ipadilǝydiƣan bir ussul idi.
–Izaⱨat: — Ⱪiz muxu yǝrdǝ «Xulamit» (xulamliⱪ ⱪiz) dǝp atilidu. U bǝlkim Galiliyǝdiki «Xunǝm» degǝn xǝⱨǝrdin kǝlgǝn. 
«Xunǝm» keyin «xulǝm» dǝp atalƣan. «Xulamit» yaki «xulamliⱪ» degǝnniǌ baxⱪa bir mǝnisi «Sulayman hanim»; yǝni 
bir mǝnisi «kamil bolƣuqi». Muxu yǝrdǝ u yǝnǝ mahtaxlarƣa kǝmtǝrlik bilǝn jawab beridu.
7:1 «Kǝxliriǌdǝ seniǌ ⱪǝdǝmliriǌ nemidegǝn güzǝl!» — yaki «kǝxliriǌdǝ seniǌ putliriǌ nemidegǝn güzǝl!».

Ətrapiƣa nilupǝrlǝr olixidu.64

3 Ikki kɵksüǌ ikki maraldǝk, jǝrǝnniǌ ⱪoxkezikidur;
4 Boynuǌ pil qixliridin yasalƣan munardur; 
Kɵzliriǌ Bat-Rabbim ⱪowuⱪi boyidiki Ⱨǝxbon kɵlqǝkliridǝk, 
Burnuǌ Dǝmǝxⱪⱪǝ ⱪaraydiƣan Liwan munaridǝktur;
5 Üstüǌdǝ bexiǌ Karmǝl teƣidǝk turidu; 
Bexiǌdiki ɵrümǝ qaqliriǌ sɵsün rǝǌliktur, 
Padixaⱨ büdür qaqliriǌniǌ mǝⱨbusidur.65

6 I sɵyginim, ⱨuzurlar üqün xunqǝ güzǝl, xunqǝ yeⱪimliⱪtursǝn!
7 Seniǌ boyuǌ palma dǝrihidǝk, 
Kɵksüǌ üzüm ƣunqiliridǝktur.66

8 Mǝn: — «Palma dǝrihi üstigǝ qiⱪimǝn, 
Xahlirini tutup yamiximǝn; 
Kɵksiliriǌ dǝrwǝⱪǝ üzüm tal ƣunqiliridǝk, 
Burnuǌniǌ puriⱪi almilardǝk, taǌlayliriǌniǌ tǝmi ǝǌ esil xarabdǝktur...».67

Xulamit sɵz ⱪilip, Sulaymanniǌ gepini dawamlaxturidu
9 «...meniǌ sɵyümlükümniǌ gelidin siliⱪ ɵtüp, 
Lǝwlǝr, qixlardin teyilip qüxsun...!68

10 Mǝn meniǌ sɵyümlükümniǌkidurmǝn, 
Uniǌ tǝⱪazzasi maǌa ⱪaritilidu».69

On birinqi oylinix — Xulamitniǌ ɵz yurtini yoⱪlaxⱪa bolƣan arzusi
7:11-8:4

Xulamit sɵz ⱪilidu
11 «I sɵyümlüküm, kelǝyli, 
Etizlarƣa qiⱪayli; 
Yezilarda tünǝp kelǝyli,70

12 Üzümzarliⱪⱪa qiⱪixⱪa baldur orundin turayli, 
Üzüm talliriniǌ bihliƣan-bihlimiƣanliⱪini, 
Qeqǝklǝrniǌ eqilƣan-eqilmiƣanliⱪini, 
Anarlarniǌ bǝrⱪ urƣan-urmiƣanliⱪini kɵrǝyli; 
Axu yǝrdǝ muⱨǝbbǝtlirimni saǌa beƣixlaymǝn.
7:2 «Kindikiǌ yumulaⱪ bir ⱪǝdǝⱨtur» — bǝzi alimlar «kindikiǌ» degǝn sɵz jinsiy yolini, yaki tǝnniǌ tɵwǝn ⱪismini 
kɵrsitidu, dǝp ⱪaraydu. Undaⱪ bolsa Xulamit Sulayman aldida yaliǌaq bolup ussul oynaydu.    «...uniǌ ǝbjǝx xarabi kǝm 
ǝmǝs;..» — «ǝbjǝx xarab» Pǝlǝstindǝ adǝmni ǝǌ mǝst ⱪilidiƣan xarab ⱨesablinatti.
7:5 «Padixaⱨ büdür qaqliriǌniǌ mǝⱨbusidur» — uluƣ Sulayman padixaⱨ yezidiki bir ⱪizƣa «ǝsir boldi»! Muⱨǝbbǝtniǌ 
küqi zordur!
7:7 «Seniǌ boyuǌ palma dǝrihidǝk, kɵksüǌ üzüm ƣunqiliridǝktur» — «palma dǝrihi»niǌ ɵzi ünümlük, ⱨosulluⱪ dǝrǝh 
ⱨesablinidu. Xulamit egiz boyluⱪ wǝ zilwa, «ⱨosulluⱪ» dǝp ⱪaralƣan ohxaydu.
7:8 «Palma dǝrihi üstigǝ qiⱪimǝn, xahlirini tutup yamiximǝn; kɵksiliriǌ dǝrwǝⱪǝ üzüm tal ƣunqiliridǝk...» — palma 
dǝrihiniǌ hormilirini üzüx yaki güllirini qaǌlaxtürüp mewilik ⱪilix üqün uniǌƣa yamixip qiⱪixi kerǝk. Sulayman 
bu ohxitixta bǝlkim ikkila mǝnisini kɵqmǝ mǝnidǝ ixlitidu. Ⱨazir Xulamit bilǝn jinsiy munasiwǝt ɵtküzüxkǝ baxlaydu.      
«...burnuǌniǌ puriⱪi almilardǝk, taǌlayliriǌniǌ tǝmi ǝǌ esil xarabdǝktur...» — «almilar» degǝnniǌ baxⱪa birhil 
tǝrjimisi «ɵrüklǝr».
7:9 «...meniǌ sɵyümlükümniǌ gelidin siliⱪ ɵtüp, lǝwlǝr, qixlardin teyilip qüxsun...!» — ibraniy tilida qüxinix bǝk tǝs, 
baxⱪa kɵp tǝrjimiliri uqrixi mumkin. Lekin omumiy mǝnisi eniⱪki, Xulamit Sulaymanniǌ «muⱨǝbbǝtlixǝyli» degǝn 
tǝlipigǝ inkas ⱪayturup, toluⱪ ⱪobul ⱪilidu.
7:10 «1-10-ayǝt xǝrⱨi» — 9-10-ayǝttǝ Xulamit Sulaymanniǌ «muⱨǝbbǝtlixǝyli» degǝn tǝlipigǝ inkas ⱪayturup, toluⱪ 
ⱪobul ⱪilidu.
7:11 «I sɵyümlüküm, kelǝyli, Etizlarƣa qiⱪayli; Yezilarda tünǝp kelǝyli,...» — Xulamitniǌ ɵz yurtini yǝnǝ kɵrgüsi, xu 
yǝrdǝ Sulayman bilǝn dalada muⱨǝbbǝtlǝxküsi bar idi. 12-13-ayǝtnimu kɵrüǌ.

13 Muⱨǝbbǝtgüllǝr axu yǝrdǝ ɵz puriⱪini puritidu; 
Ixiklirimiz üstidǝ ⱨǝrhil esil mewǝ-qiwilǝr bardur, 
Yeǌi ⱨǝm konimu bardur; 
Sǝn üqün ularni toplap tǝyyarlidim, i sɵyümlüküm!»71

Dawami — Xulamit sɵzini dawamlaxturidu

8 1 «Aⱨ, apamniǌ kɵksini xoriƣan inimdǝk bolsaǌ idi! 
Seni talada uqritar bolsam, sɵyǝttim, 

Wǝ ⱨeqkim meni kǝmsitmǝytti.72

2 Mǝn seni yetǝklǝyttim, 
Apaǌniǌ ɵyigǝ elip kirǝttim; 
Sǝn maǌa tǝlim berǝttiǌ; 
Mǝn saǌa tetitⱪu xarabidin iqküzǝttim; 
Anarlirimniǌ xǝrbitidin iqküzǝttim.73

3 Uniǌ sol ⱪoli bexim astida bolatti, 
Uniǌ oǌ ⱪoli meni silaytti!».

4 «Silǝrgǝ tapilaymǝnki, i Yerusalem ⱪizliri — 
«Uniǌ waⱪit-saiti bolmiƣuqǝ, 
Silǝr muⱨǝbbǝtni oyƣatmaǌlar, ⱪozƣimaǌlar!»74

On ikkinqi oylinix — Yezilarƣa, yǝni Galiliyǝgǝ bolƣan sǝpǝr 8:5-8:7
Xulamitniǌ yurtidiki ⱪizlar awwal sɵzlǝydu — uni tonumay ⱪalidu

5 «Daladin qiⱪiwatⱪan bu zadi kim? 
Ɵz sɵyümlükigǝ yɵlinip?»

«Mǝn alma dǝrihi astida seni oyƣatⱪanidim; 
Axu yǝrdǝ apaǌ tolƣaⱪ yǝp seni dunyaƣa qiⱪarƣanidi; 
Axu yǝrdǝ seni tuƣⱪuqi tolƣaⱪ yǝp seni qiⱪarƣanidi».75

7:13 «Muⱨǝbbǝtgüllǝr axu yǝrdǝ ɵz puriⱪini puritidu» — «muⱨbbǝtgül» degǝn gül jinsiy muⱨǝbbǝtni ⱪozƣaydiƣan 
birhil gül.     «ixiklirimiz üstidǝ ⱨǝrhil esil mewǝ-qiwilǝr bardur, ...sǝn üqün ularni toplap tǝyyarlidim, i sɵyümlüküm!» — 
Ⱪanaanda (Pǝlǝstindǝ) hǝlⱪlǝr «ixik üsti»diki bir jaza üstidǝ ⱨǝrhil mewǝ-qewilǝrni saⱪlaydu.
8:1 «Aⱨ, apamniǌ kɵksini xoriƣan inimdǝk bolsaǌ idi! Seni talada uqritar bolsam, sɵyǝttim, wǝ ⱨeqkim meni 
kǝmsitmǝytti» — Pǝlǝstindǝ aqa-ukiniǌ ɵzara amraⱪliⱪini oquⱪ ipadilixi, sɵyüxi normal ǝⱨwal. Axiⱪ-mǝxuⱪlarniǌ 
xundaⱪ ⱪilixi ǝyiblik dǝp ⱪaralƣaqⱪa, Xulamit «Sulaymanni inimdǝk bolsidi!» dǝp tilǝydu.
8:2 «Sǝn maǌa tǝlim berǝttiǌ» — Xulamit Sulaymanniǌ danaliⱪidin ortaⱪlaxmaⱪqi. Yerusalemdiki ordida turƣanda 
Sulayman aldirax bolƣaqⱪa muxundaⱪ pursǝt az bolatti. Apisiniǌ ɵyidǝ bolsa dǝhlilǝr az bolidu. Ərniǌ ayaliƣa bilim, 
danaliⱪni axurux pursitini yaritix mǝs’uliyiti bar. 
–«Sǝn maǌa tǝlim berǝttiǌ» degǝnniǌ baxⱪa birhil tǝrjimisi: «Xu yǝrdǝ apam maǌa ɵgǝtkǝn». 
–«Mǝn saǌa tetitⱪu xarabidin iqküzǝttim; anarlirimniǌ xǝrbitidin iqküzǝttim» — bǝlkim Xulamitniǌ apisi inisini 
emitkǝndǝk (1-ayǝt), Sulaymanƣa ǝmqǝk salƣusi barliⱪini bildüridu. 
8:4 «...silǝr muⱨǝbbǝtni oyƣatmaǌlar, ⱪozƣimaǌlar!» — yaki «...uni baldur oyƣatⱪiniǌlar, ⱪozƣiƣiniǌlarniǌ 
nemisi?!».
8:5 Daladin qiⱪiwatⱪan bu zadi kim? Ɵz sɵyümlükigǝ yɵlinip?» — Xulamit ǝsliy toyƣa barƣan yol bilǝn ⱪaytip kelidu. Ular 
Yerusalemdin yeriha xǝⱨiridiki yol bilǝn qiⱪip Iordan dǝryasi jilƣisini boylap qɵl-bayawandin ɵtüp Xunǝmgǝ ⱪaytidu. 
Qɵl-bayawanniǌ issiⱪi bilǝn u Sulaymanƣa yɵlinip maǌidu. U xunqǝ ɵzgǝrgǝnki, yurttikilǝr uni tonumay ⱪalidu. 
Xuǌa bu sɵzlǝr Xulamitniǌ yurtidiki ⱪizlarniǌ degini bolsa kerǝk.    «Mǝn alma dǝrihi astida seni oyƣatⱪanidim; axu 
yǝrdǝ apaǌ tolƣaⱪ yǝp seni dunyaƣa qiⱪarƣanidi; axu yǝrdǝ seni tuƣⱪuqi tolƣaⱪ yǝp seni qiⱪarƣanidi» — bu sɵzlǝrni 
Sulayman Xulamitⱪa eytidu. Sulayman bǝlkim birinqi ⱪetim (padiqiniǌ ⱪiyapitidǝ) dǝl muxu alma dǝrihi astida Xulamitni 
uhlawatⱪan petidǝ uqratⱪanliⱪini ǝslǝydu. Xu alma dǝrihi dǝl Xulamitniǌ apisi uni tuƣⱪan jay idi. «Mǝn alma dǝrihi 
astida seni oyƣatⱪanidim» — Muxu «oyƣitix» ⱨǝm uyⱪudin oyƣitixnimu, muⱨǝbbǝtkǝ oyƣitixnimu kɵrsǝtsǝ kerǝk. 
Sulayman bilǝn Xulamit Xulamitniǌ ⱨayati baxlanƣan dǝl xu jayda («alma dǝrihi astida) ɵzara tɵwǝndiki ǝⱨdǝ (6-ayǝt) 

Xulamit Sulaymanƣa sɵz ⱪilidu
6 «Meni kɵǌlüǌgǝ mɵⱨürdǝk, 
Bilikiǌgǝ mɵⱨürdǝk basⱪaysǝn; 
Qünki muⱨǝbbǝt ɵlümdǝk küqlüktur; 
Muⱨǝbbǝtniǌ ⱪizƣinixi tǝⱨtisaradǝk rǝⱨimsiz; 
Uniǌdin qiⱪⱪan ot uqⱪunliri, 
— Yaⱨniǌ dǝⱨxǝtlik bir yalⱪunidur!76

7 Kɵp sular muⱨǝbbǝtni ɵqürǝlmǝydu; 
Kǝlkünlǝr uni ƣǝrⱪ ⱪilalmaydu; 
Birsi: «Ɵy-tǝǝlluⱪatlirimniǌ ⱨǝmmisini berip muⱨǝbbǝtkǝ eriximǝn» desǝ, 
Undaⱪta u adǝm kixiniǌ nǝziridin pütünlǝy qüxüp ketidu».77

On üqinqi oylinix — Xulamitniǌ yurtiƣa, ɵyigǝ ⱪayitip kelixi. 
Xulamit kiqik siǌlisi toƣruluⱪ ikki akisiƣa sɵz ⱪilidu 8:8-8:14.

Xulamit ikki akisiƣa sɵz ⱪilidu
8 «Bizniǌ kiqik siǌlimiz bardur, 
Biraⱪ uniǌ kɵksi yoⱪtur; 
Siǌlimizƣa ǝlqilǝr kǝlgǝn künidǝ biz uniǌ üqün nemǝ ⱪilimiz?»78

Ikki akisi jawab beridu
9 «Əgǝr u sepil bolsa, 
Biz uniǌƣa kümüx munar salimiz; 
Əgǝr u ixik bolsa, 
Biz uni kedir tahtaylar bilǝn ⱪaplaymiz».79

Xulamit sɵz ⱪilidu
10 «Ɵzüm bir sepildurmǝn, 
Ⱨǝm meniǌ kɵksilirim munarlardǝktur; 
Xuǌa mǝn uniǌ kɵz aldida hatirjǝmlik tapⱪan birsidǝk boldum».80

Xulamit sɵzini dawam ⱪilidu
11 «Sulaymanniǌ Baal-Ⱨamonda üzümzari bar idi, 
Üzümzarini baƣwǝnlǝrgǝ ijarigǝ bǝrdi; 
Ularniǌ ⱨǝmmisi mewisi üqün miǌ tǝǌgǝ apirip berixi kerǝk idi;

bilǝn baƣlixidu.
8:6 «Meni kɵǌlüǌgǝ mɵⱨürdǝk, bilikiǌgǝ mɵⱨürdǝk basⱪaysǝn..» — xǝrⱨi: Padixaⱨ ɵz mɵⱨüridin ⱨeqⱪaqan 
ayrilmaydu. Mɵⱨüri bolsa adǝttǝ altun-gɵⱨǝrdin yasalƣan bolup, intayin ⱪimmǝtlik nǝrsǝ idi. Ⱨǝrbir nǝrsǝ üstigǝ mɵⱨür 
basⱪanniǌ mǝnisi «bu meniǌki» degǝn bolidu, ǝlwǝttǝ. Xulamit ɵziniǌ Sulaymandin ⱨǝrgiz ayrilmasliⱪini halaydu, 
ɵzini alǝmgǝ: «mǝn Sulaymannikidurmǝn» dǝp ispatlimaⱪqi bolidu.     «muⱨǝbbǝt... Yaⱨniǌ dǝⱨxǝtlik bir yalⱪunidur!» — 
«Yaⱨ» — «Yaⱨwǝⱨ», yǝni Pǝrwǝrdigarniǌ naminiǌ ⱪisⱪa xǝkli.
8:7 1Kor. 13:8
8:8 «8-ayǝt xǝrⱨi» — Xulamit kiqik siǌlisi üqün ǝnsirǝydu. U yatliⱪ bolƣuqǝ ⱪandaⱪ ⱪilip uni pak saⱪlax kerǝk? Muxu soal 
toƣruluⱪ oyliƣanda bǝlkim ɵziniǌ yaxliⱪ waⱪitlirini ǝslǝydu.
8:9 «9-ayǝt xǝrⱨi» — muxu ayǝttǝ Xulamitniǌ ikki akisi uniǌ soaliƣa (8-ayǝt) jawab beridu. Ularniǌ siǌlisi ɵzini 
asraydiƣan, nomus ⱪilidiƣan ⱪiz bolsa («sepil bolsa»), undaⱪta akiliri uni mukapatlaydu. Biraⱪ ǝgǝr u nomusni 
saⱪlimaydiƣan, hǝtǝrlik yolƣa qiⱪmaⱪqi bolsa («ixik bolsa»), akiliri uni pǝwⱪul’addǝ ⱪoƣdaydu.
8:10 «10-ayǝt xǝrⱨi» — Xulamit dǝrwǝⱪǝ «sepil» idi — baxⱪilarniǌ ezitⱪuluⱪliriƣa toluⱪ qidiƣuqiliⱪi bar idi, u pütünlǝy 
nomusi bilǝn ɵtkǝnidi. Ɵzini pak saⱪliƣaqⱪa u Sulaymanniǌ ǝⱨdisini ⱪobul ⱪilixⱪa tolimu tǝyyar idi. U ⱨazir bǝlkim 
ikki akisi ǝsli ɵzigǝ yürgüzgǝn ⱪattiⱪ muamiliniǌ zɵrürlükini kɵrüp yetixi mumkin idi. U sayisiz üzümzarda ixligǝndǝ 
«eziⱪturuluxniǌ eⱨtimali» az idi; sayisi bolƣan mewilik dǝrǝhliri arisida ixligǝn bolsa, yaman niyǝtlik adǝm tǝripidin 
eziⱪturulux eⱨtimali bar bolatti.

12 Ɵzümniǌ üzümzarim mana meniǌ aldimda turidu; 
Uniǌ miǌ tǝǌgisi saǌa bolsun, i Sulayman, 
Xuniǌdǝk ikki yüz tǝǌgǝ mewisini baⱪⱪuqilarƣa bolsun».81

Sulayman Xulamitⱪa sɵz ⱪilidu
13 «Ⱨǝy baƣlarda turƣuqi, 
Ⱨǝmraⱨlar awaziǌni aǌliƣusi bar; 
Maǌimu uni aǌlatⱪuzƣaysǝn».82

Xulamit Sulaymanƣa sɵz ⱪilidu
14 «I sɵyümlüküm, tez bolǝ, 
Jǝrǝn yaki yax buƣidǝk bol, 
Tetitⱪular taƣliri üstidǝ yügürüp!»83

8:12 «11-12-ayǝt xǝrⱨi» — 11-12-ayǝt: bu ayǝtlǝrdǝ Xulamit ɵziniǌ Sulaymanƣa toluⱪ mǝnsup ikǝnlikini tǝkitlǝydu. U 
ɵzini Sulaymanƣa beƣixliƣan bir üzümzarƣa ohxitidu. Sulaymanniǌ barliⱪ üzümzarlirini baⱪⱪuqilar ɵzigǝ tegixlik 
in’amƣa erixidu, ǝlwǝttǝ. Xuniǌƣa ohxax Xulamit ⱨazir Sulaymandin ikki akisi üqün tegixlik in’am berixini soraydu. 
Qünki ular uni nomusqan ⱪilip toy ⱪilƣuqǝ uniǌdin hǝwǝr elip kǝlgǝnidi. 
–12-ayǝt: «Ɵzümniǌ üzümzarim mana meniǌ aldimda turidu» degǝn sɵzlǝr Xulamitniǌ ɵz xǝhsini Sulaymanƣa 
beƣixliƣini pütünlǝy ihtiyarǝn, pütünlǝy ǝrkinlik bilǝn boldi, dǝp ipadilǝydu ⱨǝm tǝkitlǝydu. Ərkinlik mana muⱨǝbbǝtniǌ 
ayrilmas bir ⱪismidur.
8:13 «13-ayǝt xǝrⱨi» — Xulamitniǌ kona dostliri (ⱨǝmraⱨlar) bǝlkim uniǌdin nahxa eytixni tǝlǝp ⱪilidu. Sulaymanniǌmu 
aǌliƣusi kelidu. Xulamit nahxa eytip sirtⱪa qiⱪip, Sulaymanni tɵwǝndikidǝk qaⱪiridu.
8:14 «Tetitⱪular taƣliri üstidǝ yügürüp!» — yaki «Yetitⱪu ɵsümlük taƣliri üstidǝ yügürüp!».

Ⱪoxumqǝ sɵz 

Tɵwǝndǝ mǝzkur kitabtin biz elixⱪa tegixlik bǝzi sawaⱪlar wǝ hulasilǝr tizimlinip bayan 
ⱪilindi. Ularniǌ bǝziliri yuⱪiriⱪi xǝrⱨlǝrdimu tilƣa elinƣan. Uniǌda baxⱪa sawaⱪlar wǝ 
hulasilǝrmu bar.

(1) «Küylǝrniǌ küyi» degǝn kitab Hudaniǌ iradisi bilǝn bizgǝ roxǝn ülgǝ arⱪiliⱪ ǝr-ayalliⱪ 
muⱨǝbbǝtkǝ, jümlidin jinsiyǝtkǝ bolƣan pozitsiyǝni kɵrsitix yolida ata ⱪilinƣan. Xundaⱪ 
pozitsiyǝ bolsa ǝr-ayalliⱪ muⱨǝbbǝtni Hudaniǌ sowƣisi süpitidǝ ⱪobul ⱪilix, uniǌdin ⱨuzur 
elix, uniǌƣa tǝxǝkkür eytip minnǝtdar boluxtin ibarǝttur.

(2) Jinsiy muⱨǝbbǝt Hudaniǌ mǝⱪsitidǝ pǝⱪǝt nikaⱨ ɵtküzgǝn ǝr-ayalliⱪ munasiwiti iqidila 
boluxi kerǝk.

(3) Hudaniǌ jinsiyǝttǝ bolƣan mǝⱪsǝtliri: — 
(a) Pǝrzǝnt kɵrüx («Yar.» 1:28)
(ǝ) Bir tǝn bolux üqün («Yar.» 2:23-25)
(bu «bir tǝn» boluxniǌ natoƣra yoldimu bolux mumkinqiliki bar — «1Kor.», 6:16ni 

kɵrüǌ).
(b) Ər-ayalliⱪ muⱨǝbbǝtkǝ lǝzzǝt kǝltürüx.
Bu mǝⱪsǝt «küy»dǝ tǝkitlinip roxǝn kɵrünidu; u güzǝl bir ix, uni ümid wǝ minnǝtdarliⱪ 

bilǝn kütüxkǝ toƣra kelidu.
Kɵrsitip eytimizki, Hudaniǌ ǝr-ayalliⱪta bolƣan birinqi mǝⱪsiti dostluⱪ, ⱨǝmraⱨliⱪ wǝ 

bir-biridin ⱨuzurlinixtin ibarǝt idi («Yar.» 2:18). Pǝrzǝnt kɵrüx ikkinqi orunda turidu. Xuniǌ 
bilǝn pǝrzǝnt kɵrmǝslik sǝwǝbidin ajrixix Huda aldida eƣir gunaⱨdur.

(4) Hudaniǌ jinisiy muⱨǝbbǝttǝ bolƣan toluⱪ iradisi bolsa, nikaⱨliⱪ ǝr-ayal munasiwǝttǝ 
bolux kerǝk, ǝlwǝttǝ, lekin uniǌ toluⱪ mǝⱪsiti pǝⱪǝt yetilgǝn muⱨǝbbǝt iqidǝ ǝmǝlgǝ axidu. 
Bundaⱪ muⱨǝbbǝt ibraniy tilida «ahawaⱨ», grek tilida «agapǝ» degǝn sɵzlǝr bilǝn ipadilinidu. 
«Ahawaⱨ» degǝn sɵz «Küy»diki kɵp ayǝtlǝrdǝ kɵrünidu.

Xuniǌ bilǝn Muⱪǝddǝs Kitabⱪa asaslanƣan, yahxi bir hil «nikaⱨ xǝkli»dǝ toyƣa mǝs’ul 
kixi awwal yigittn, andin ⱪizdin: «Sǝn jorǝǌniǌ ǝⱨwali ⱪandaⱪla bolsun, bay bolsun kǝmbǝƣǝl 
bolsun, saⱪ bolsun aƣriⱪ bolsun, üstün bolsun, tɵwǝn bolsun ɵlüm ikkiǌlarni ayriwǝtküqǝ 
uniǌdin hǝwǝr elip, pǝⱪǝt uniǌƣila xǝrtsiz muⱨǝbbǝt bilǝn baƣlinixⱪa razimusǝn?» degǝn 
soalni soraydu.

(5) «Yar.» 2:24dǝ mundaⱪ sɵz tepilidu: «Xu sǝwǝbtin (Hudaniǌ bekitkǝnlikidin) oƣul bala 
ata-anisidin ayrilip, ɵz ayaliƣa baƣlinip, uniǌ bilǝn bir tǝn bolidu». Baxⱪa yǝrlǝrdǝ 
eytⱪinimizdǝk, xuni tǝkrarlimaⱪqimizki, Muⱪǝddǝs Kitabⱪa asasǝn toy ⱪilƣanda yeǌi ǝr-ayal 
yipyeǌi bir ailǝ ⱪurux üqün imkaniyǝtniǌ bariqǝ ata-anisiniǌ ɵyidin (yigitniǌkidin bolsun, 
ⱪizniǌkidin bolsun) «qiⱪix»i kerǝk. Bundaⱪ ⱪilix ata-anilarƣa ⱨɵrmǝtsizlik ǝmǝs. Qünki ata-
anilarni ⱨɵrmǝtlǝx, jümlidin yaxanƣanda ulardin hǝwǝr elix burqi bolsa Muⱪǝddǝs Kitab 
(«Mis.» 20:12, «1Tim.» 5:4)dimu eniⱪ buyrulƣan. Biraⱪ Hudaniǌ tǝrtipi boyiqǝ, yigit-ⱪiz toy 
ⱪilƣandin keyin, yigit ularniǌ yeǌi ailisiniǌ bexi bolidu; xu waⱪittin baxlap Huda aldida 
uniǌ birinqi mǝs’uliyiti ɵz ayaliƣa, andin baliliriƣa bolidu. Undaⱪ bolmisa nǝtijisi kɵǌülsizlik, 
jedǝl-majira wǝ ziddiyǝtlǝrniǌ mumkinqiliki heli qoǌ bolidu.

(6) Xulamit Sulaymanni «meniǌ bexim» dǝp roxǝn tonuydu. Sulayman uniǌƣa ǝgixip 
Galiliyǝgǝ kǝlgǝn ǝmǝs, bǝlki u Sulaymanƣa ǝgixip Yerusalemƣa kelidu. Muⱪǝddǝs Kitab 
boyiqǝ «Ər ɵz ayaliniǌ bexi» deginimiz «ǝr ayaliniǌ diktatori» degǝnlik ǝmǝs; ǝr «bax» bolsa, 
ayal uniǌ «teni» bolidu ǝmǝsmu? («Ular «bir tǝn» bolidu»). «Bax» ɵziniǌ tenidin 
ayrilalmaydiƣandǝk, tenidin tǝbiiy ⱨalda ⱨǝrdaim hǝwǝr alidiƣandǝk, ǝrniǌ ɵz ayalidin 
hǝwǝr elix wǝ ɵzi Hudaƣa boysunƣan ⱨalda uniǌƣa yetǝkqilik rol oynax mǝs’uliyiti bardur. 
Bundaⱪ deginimiz «Ayal erigǝ tǝxǝbbus ⱪilsa bolmaydu» degǝnlikmu ǝmǝs. Qünki Xulamit 
Sulaymanƣa bir nǝqqǝ ⱪetim tǝxǝbbus ⱪilidu wǝ Sulayman uni ⱪobul ⱪilidu (2:15, 7:10-12).

(7) Uniǌ «bexi» bolƣini bilǝn, Sulayman Xulamitni ɵz muⱨǝbbitini ⱪobul ⱪilixⱪa mǝjbur 
ⱪilmaydu (4:1-8dǝ hatirilǝngǝn qüxni kɵrüǌ). «Basⱪunqiliⱪ» pǝⱪǝt ǝr-ayalliⱪniǌ sirtidila 
ǝmǝs, bǝlki uniǌ iqidimu mǝwjut boluxi mumkin. Sɵygü bolsa ⱨǝrdaim sɵygǝn kixigǝ ǝrkinlik 
beridu. Yetilgǝn, toluⱪ muⱨǝbbǝt sɵygininiǌ tǝlǝplirini rǝt ⱪilixⱪa ǝrkinlik beridu; gǝrqǝ 
sɵyümlük kixisigǝ kɵp ümidlǝrni baƣliƣan bolsimu yaki u toƣruluⱪ Hudadin kɵp tilǝklǝrni 
tiligǝn bolsimu, muⱨǝbbǝt bilǝn sɵygǝn kixisidin «Bǝrmisǝǌ bolmaydu» degǝndǝk tǝlǝplǝrni 
ⱨǝrgiz ⱪilmaydu. Kütkǝn ümidlǝr ǝmǝlgǝ axurulsun axurulmisun, ⱨǝⱪiⱪiy muⱨǝbbǝttǝ ɵzgirix 
bolmaydu. Mǝsilǝn, 6:4-9dǝ Sulayman Xulamitni tǝriplǝydiƣan sɵzlǝrni bayⱪaymiz. Uniǌ bu 
sɵzliri ilgiri toy küni kǝqtiki tǝriplirigǝ pütünlǝy degüdǝk ohxax. Gǝrqǝ Xulamitniǌ (uniǌ 
ikkinqi qüxi ispatliƣandǝk, 4:1-8) Sulaymanniǌ muⱨǝbbitigǝ sǝzgür boluxtin sowuƣan 
bolsimu, Sulaymanniǌ uniǌƣa bolƣan muamilisi, uniǌƣa baƣliƣan muⱨǝbbitidǝ ⱨeq 
ɵzgirix bolmidi.

Ⱨǝⱪiⱪiy, toluⱪ muⱨǝbbǝt pǝⱪǝt Hudaniǌ ɵzidin kelidu; uniǌ oti kɵǌlimizdin orun 
alƣandin keyin (8:7), biz uniǌ Mǝsiⱨ arⱪiliⱪ bolƣan dostluⱪida bolsaⱪ andin xundaⱪ muⱨǝbbǝt 
bizdǝ bolmay ⱪalmaydu.

(8) Xulamit ɵziniǌ kǝmqiliki wǝ artuⱪqiliⱪlirini tonup yǝtkǝn (1:5-6, 2:1). Bǝzilǝr «ɵz 
artuⱪqiliⱪini tonup yetix kiqik peilliⱪ ǝmǝs» dǝydu. Lekin biz baxⱪa yǝrlǝrdǝ eytⱪinimizdǝk 
tǝkrarlaymizki, kiqik peilliⱪ —realliⱪⱪa yüzlinixtin ibarǝttur, halas. Bizdǝ talant, güzǝllik wǝ 
ⱨǝrhil artuⱪqiliⱪlar bar bolsa ularni Huda bǝrgǝndur; xuǌa kiqik peilliⱪ degǝn bizdiki güzǝllik 
wǝ artuⱪqiliⱪlarni «Yaⱪ, mǝndǝ yoⱪ» dǝp etirap ⱪilmasliⱪ ǝmǝs, bǝlki minnǝtdarliⱪ bilǝn 
ularniǌ mǝnbǝsi Ⱨǝmmigǝ Ⱪadirniǌ ikǝnlikini tǝkitlǝxtin ibarǝttur. Biz ⱨǝrgiz bizdǝ bolƣan 
talantni ««Ɵzimizniǌ alaⱨidǝ bolƣanliⱪimiz»din qiⱪⱪan» demǝymiz; undaⱪ desǝk ⱨakawurluⱪ 
bizni aldap igiliwalidu.

(9) Xulamit dǝslǝptǝ muⱨǝbbǝtlixip yürgǝn künliridǝ ɵziniǌ ⱨɵsn-jamalini 
asriyalmiƣanliⱪiƣa bolƣan ⱨǝsritini bildüridu (1:6). Toy ⱪilƣandin keyinmu ⱪolimizdin 
kelixiqǝ ɵz jɵrimizni sɵyündürüxkǝ «dǝslǝptǝ muⱨǝbbǝtlixip yürgǝn künlirimiz»dǝ bolƣan 
iskǝtimizni yoⱪatmasliⱪⱪa tirixiximizƣa toƣra kelidu. Ɵzini taxliwetix muⱨǝbbǝtkǝ soƣuⱪ su 
sǝpkǝndǝk ixtur.

(10) Ər-ayalliⱪta jinsiy jǝⱨǝttin sirt, muⱨǝbbǝtni yǝnǝ ix-ⱨǝrikǝtlǝr bilǝn ipadilǝxkǝ toƣra 
kelidu. Biz 3:10dǝ Sulaymanniǌ ǝl-yurt aldida Xulamitⱪa bolƣan ⱨɵrmitini bildürüx üqün, toy 
sǝpirigǝ alaⱨidǝ tǝyyarliƣan tǝhtirawanni kɵrimiz. Uni «ɵz yurtida turƣandǝk» ⱨes ⱪildurux 
üqün Sulayman yǝnǝ ularniǌ ⱨujirisini alaⱨidǝ bezigǝn (1:16-17). Bundaⱪ orunlaxturuxniǌ 
bǝzi waⱪitlarda imkaniyiti bolmaydu, ǝlwǝttǝ. Ⱨǝrⱨalda ayalƣa nisbǝtǝn ⱨujriniǌ alaⱨidǝ 
orun ikǝnliki, imkan ⱪǝdǝr uni sǝrǝmjan saⱪlax ǝrlǝrniǌ diⱪⱪitigǝ ǝrziydu.

(11) Ər-ayalliⱪta jinsiy jǝⱨǝttin baxⱪa, muⱨǝbbǝtni sɵzlǝr bilǝn ipadilǝxkǝ toƣra kelidu. 
Tǝripligüdǝk pursǝt bolsila Sulayman wǝ Xulamit yurt aldida bir-birini tǝriplǝydu. Gǝrqǝ 
ularniǌ muⱨǝbbitidǝ kɵǌülsizliklǝr bolƣan bolsimu (Xulamit kɵrgǝn qüx, 4:1-8), 
Sulaymanniǌ uni tǝriplǝydiƣanliⱪi bu ixtin ɵzgǝrmidi. U hǝⱪ aldida ⱨǝrgiz uni ǝyiblimidi.

Ⱨǝrbir ayal ɵz eridin «Seni sɵyimǝn» degǝn sɵzni pat-pat aǌlaxⱪa tǝxnadur (xunimu dǝp 
ɵtimizki, ⱨǝrbir balimu ata-anisiniǌ «Seni sɵyimǝn» degǝn sɵzini pat-pat aǌlaxⱪa tǝxnadur).

Sulayman wǝ Xulamit daim ɵziniǌ arzu-ⱨǝwǝsliri wǝ ⱨessiyatlirini bir-birigǝ eytidu. Huda 
ǝr-ayallarni pǝrⱪliⱪ yaratⱪan; xuǌa: «Sǝn mǝndǝ ⱪandaⱪ ⱨessiyatniǌ bar ikǝnlikini obdan 
bilixiǌ kerǝk!» yaki «Meniǌ nemǝ oylawatⱪanliⱪimni bilmǝmsǝn!» deyix, adǝttǝ qoǌ bir 
hataliⱪ bolidu. Ərlǝr ayallarni asan qüxinǝlmǝydu, ayallarmu ɵz ǝrlirini asan qüxinǝlmǝydu, 
bir-birini obdan qüxinix üqün tirixix kerǝk; xuǌa bir-birigǝ bolƣan ⱨessiyatlar, arzu-
ⱨǝwǝslirini bildürüxkǝ ǝrkinlik wǝ pursǝt yaritix kerǝk. Ⱨǝrbir arzu-ⱨǝwǝsliriniǌ ⱨǝmmisini 
ⱪandurup ketix natayin, ǝlwǝttǝ; biraⱪ muⱨǝbbǝtniǌ birinqi basⱪuqi bir-birini aǌlax wǝ 
ɵz’ara qüxinixtin ibarǝttur.

(12) (2:15) «Tülkilǝrni tutuwalayli, yǝni üzümzarlarni buzƣuqi kiqik tülkilǝrni tutuwalayli» 
Ⱨǝrbir munasiwǝttǝ muⱨǝbbǝtni buzidiƣan, kɵrünüxtǝ «kiqik» bolƣan mǝsililǝr bolidu. 

Xulamit tehi toy ⱪilmastin ularniǌ munasiwitidǝ muxundaⱪ mǝsililǝrni bayⱪap, bir tǝrǝp 
ⱪilixⱪa tǝxǝbbus ⱪilixi bizgǝ yahxi ülgidur. Dostluⱪta yaki ǝr-ayalliⱪta mǝwjut bolƣan mǝsililǝr 
ɵzlikidin ⱨǝrgiz yoⱪimaydu, ǝksiqǝ daim ǝdǝp ketidu.

(13) Sulayman padixaⱨ bolup, mǝmlikǝt ixliri kɵp bolƣini bilǝn, Xulamitniǌ tǝlipi boyiqǝ 
mǝhsus uniǌƣa ⱨǝmraⱨ boluxⱪa waⱪit ajratti («yurtini yoⱪlax», 7:11din baxlanƣan ⱪisimni 
kɵrüǌ). Ⱨǝrbir ayal yoldixiniǌ ɵzigǝ ayrim ⱨǝmraⱨ boluxⱪa waⱪit ajritixiƣa moⱨtaj (ⱨǝrbir 
balimu ata-anisiniǌ ɵzigǝ ayrim ⱨǝmraⱨ boluxiƣa moⱨtaj).

(14) Xulamit Sulaymanni «dostum» dǝp ataydu (biz «amriⱪim» dǝp tǝrjimǝ ⱪilƣan sɵz bu 
mǝnini ɵz iqigǝ alidu: 1:9, 1:15, 2:2, 2:10, 2:13, 4:1, 4:7, 5:2 wǝ 6:4). Bu sɵz ǝr-ayalliⱪ munasiwǝtniǌ 
kǝǌ mǝniliklikini wǝ uniǌda bolƣan birhil barawǝrlikni bildüridu; «dostum» degǝn sɵz, 
«sɵyginim» yaki «sɵyümlüküm»niǌ mǝnisidin kǝǌ bolidu. Biraⱪ dostluⱪi yoⱪ, ɵz-ara ⱨǝⱪiⱪiy 
alaⱪǝ-paraǌ bolmay, pǝⱪǝt birhil «ɵmür sodisi» süpitidǝ bolup kǝlgǝn ⱪanqiliƣan ǝr-ayalliⱪ 
munasiwǝtlǝr bardur?

(15) Ər-ayallar bir-birigǝ jinsiy muⱨǝbbǝtni ipadilǝxtǝ ɵginixkǝ tǝyyar boluxi kerǝk. Bundaⱪ 
pozitsiyǝ ⱨǝrdaim Xulamitta, bolupmu eriniǌ muⱨǝbbitigǝ yeǌi ɵzgirix wǝ yeǌi sǝzgürlükni 
ǝks ǝttürüxtǝ ipadilǝngǝn (5:2-8dǝ hatirilǝngǝn qüxtǝ kɵrünidu). 

(16) Muⱨǝbbǝtniǌ «waⱪti-saiti»niǌ muⱨimliⱪi, yǝni jɵrisiniǌ mijǝz-hulⱪi wǝ 
ⱨessiyatliriƣa sǝzgür bolux kerǝkliki kɵp ⱪetim tǝktlinidu (2:7, 3:5, 8:4).

(17) 4:12 Sulayman Xulamitⱪa nomusini saⱪliƣanliⱪi üqün minnǝtdarliⱪ bildüridu: 
«Peqǝtlǝngǝn bir baƣ meniǌ siǌlim, meniǌ jɵrǝmdur; etiklik bir bulaⱪ, yepiⱪliⱪ bir 
fontandursǝn».

Hudaniǌ iradisi boyiqǝ, toy ⱪilmastin jinsiy muⱨǝbbǝtni «mǝxiⱪ ⱪilix» bolmaydiƣan ix. 
Ⱨalbuki, yigit yaki ⱪiz toydin ilgiri jinsiy gunaⱨ arⱪiliⱪ bulƣanƣan bolsa, Hudaƣa tǝxǝkkür, 
Uniǌ Mǝsiⱨdǝ bolƣan nijat-ⱪutⱪuzuxi arⱪiliⱪ paklanduruluxniǌ imkaniyiti yǝnila bar. 

«Xuniǌ bilǝn birsi Mǝsiⱨdǝ bolsa, u yeǌi bir yaritilƣuqidur! Kona ixlar ɵtüp, mana, ⱨǝmmǝ 
ix yeǌi boldi!» (Injil, «2Kor.» 5:17).

(18) Hudaniǌ bizgǝ nesiwǝ ⱪilƣan ⱨǝrbir yahxi sowƣisi üqün Uniǌƣa minnǝtdar bolayli, 
U ⱨǝrbirimizgǝ baƣliƣan muⱨǝbbǝtkǝ ixinǝyli. 

(Injil, «Yuⱨanna, 10:10) «Mǝn (Əysa) bolsam ular ⱨayatliⱪⱪa erixsun wǝ u ⱨayatliⱪ mol 
bolsun, dǝp kǝldim».

(Injil «1Tim.» 4:4) «Qünki Huda yaratⱪan ⱨǝmmǝ nǝrsǝ yahxidur, ular tǝxǝkkür eytixlar 
bilǝn ⱪobul ⱪilinsa, ularniǌ ⱨeqⱪaysisini qǝklǝp rǝt ⱪilixⱪa bolmaydu».

(Injil «1Tim.» 6:17) «Bu zamanda bay bolƣanlarƣa mǝƣrurlanmasliⱪni, tayanƣusiz 
ɵtkünqi bayliⱪⱪa ǝmǝs, bǝlki biz bǝⱨrimǝn boluxⱪa ⱨǝmmini bizgǝ sehiyliⱪ bilǝn tolup taxⱪan 
ⱨalda tǝminligüqi Hudaƣa tayinip ümid baƣlaxni tapiliƣin».

Sulaymanniǌ ⱨayatiniǌ keyinki künliri

Mǝzkur kitabta romantik muⱨǝbbǝt wǝ uniǌ maⱨiyitiniǌ Hudadin kǝlgǝnliki tǝswirlinidu 
(8:6). Uniǌda yǝnǝ Sulayman wǝ Xulamit ɵz’ara sadiⱪ boluxⱪa wǝdilǝxkǝnliki (8:6-7), 
xuǌlaxⱪa Sulaymanniǌ Xulamitni «atmix hanixi, sǝksǝn keniziki arisida» uniǌ birdinbir 
ⱨǝⱪiⱪiy sɵygini dǝp bayan ⱪilƣanliⱪi hatirilinidu (6:8-9). Əmdi buni oⱪuƣanlar Sulaymanniǌ 
ⱨayatiniǌ keyinki tarihiƣa ǝjǝblinidu («Ⱨekmǝt topliƣuqi»tiki «ⱪoxumqǝ sɵz»imizdimu biz 
buniǌ üstidǝ tohtalduⱪ).

Sulaymanniǌ keyinki tarihi Tǝwrattiki «1Pad.» 10-11-bablardin tepilidu; tɵwǝndǝ biz bu 
yǝrlǝrdin bǝzi sɵzlǝrni nǝⱪil kǝltürimiz. Uniǌdin awwal Huda Israil padixaⱨliriƣa ⱪaldurƣan 
pǝrmanlarniǌ bǝzilirini kɵrǝyli:

«Ⱪan.», 17-babtin, 17-19: —

«Padixaⱨ kɵp ayallarni ɵz ǝmrigǝ almasliⱪi kerǝk; bolmisa uniǌ kɵǌli ezip ketixi mumkin. 
U ɵzi üqün altun-kümüxni kɵpǝytmǝsliki kerǝk.

Padixaⱨliⱪ tǝhtigǝ oltuƣinida u ɵzi üqün Lawiy kaⱨinlarniǌ aldida muxu ⱪanunni bir 
dǝptǝrgǝ kɵqürüp pütüxi kerǝk. Xu dǝptǝr uniǌ yenida daim boluxi wǝ uni ɵmriniǌ barliⱪ 
künliridǝ oⱪuxi kerǝk; xundaⱪ ⱪilsa u Pǝrwǝrdigar Hudasidin ⱪorⱪup, muxu ⱪanunniǌ sɵzliri 
wǝ bǝlgilimilirini tutup ularƣa ǝmǝl ⱪilixni ɵginidu...».

«1Pad.» 10-11-bablardin: —

«Sulayman padixaⱨ yǝr yüzidiki barliⱪ padixaⱨlardin bayliⱪta wǝ danaliⱪta üstün idi. Huda 
Sulaymanniǌ kɵǌligǝ salƣan danaliⱪni aǌlax üqün yǝr yüzidikilǝr ⱨǝmmisi uniǌ bilǝn 
didarlixix arzusi bilǝn kelǝtti. Kǝlgǝnlǝrniǌ ⱨǝmmisi ɵz sowƣitini elip kelǝtti; ular kümüx 
ⱪaqa-ⱪuqilar, altun ⱪaqa-ⱪuqilar, kiyim-keqǝklǝr, dubulƣa-sawutlar, tetitⱪular, atlar wǝ 
ⱪeqirlarni elip kelǝtti. Ular ⱨǝr yili bǝlgilik miⱪdarda xundaⱪ ⱪilatti.

Wǝ Sulayman jǝǌ ⱨarwiliri wǝ atliⱪ ǝskǝrlǝrni yiƣdi... 
Padixaⱨ Yerusalemda kümüxni taxtǝk kɵp ⱪildi...
(11-bab) 
Lekin Sulayman padixaⱨniǌ kɵǌli Pirǝwnniǌ ⱪizidin baxⱪa kɵp qǝt’ǝllik ayallarƣa, 

jümlidin Moabiy, Ammoniy, Edomiy, Zidoniy, Ⱨittiy ayalliriƣa qüxkǝnidi. Pǝrwǝrdigar ǝslidǝ 
muxu ǝllǝr toƣruluⱪ Israillarƣa: «Ularniǌ ⱪizlirini izdǝp barmaǌlar, wǝ ularni silǝrniǌkilǝrgǝ 

kirgüzmǝǌlar; qünki ular qoⱪum kɵǌülliriǌlarni ɵz mǝbudliriƣa azduridu» dǝp 
agaⱨlandurƣan. Biraⱪ Sulaymanniǌ kɵǌli dǝl xularƣa baƣlandi. Uniǌ yǝttǝ yüz ayali, yǝni 
hanixi wǝ üq yüz keniziki bar idi; uniǌ ayalliri uniǌ kɵǌlini azdurup buruwǝtkǝnidi.

Xundaⱪ boldiki, Sulayman yaxanƣanda, uniǌ ayalliri kɵǌlini baxⱪa ilaⱨlarƣa azdurup 
buruwǝtti; xuniǌ üqün uniǌ kɵǌli atisi Dawutniǌkidǝk Pǝrwǝrdigar Hudasiƣa mutlǝⱪ 
sadiⱪ bolmidi.

Xuǌa Sulayman Zidoniylarniǌ mǝbudi Axtarotni, Ammoniylarniǌ yirginqlik mǝbudi 
Milkomni izdidi; xuniǌ bilǝn Sulayman Pǝrwǝrdigarniǌ nǝziridǝ rǝzillik ⱪildi; u atisi Dawut 
Pǝrwǝrdigarƣa ǝgǝxkǝndǝk izqilliⱪ bilǝn ǝgǝxmidi.

Andin Sulayman Yerusalem aldidiki edirliⱪta Moabiylarniǌ yirginqlik mǝbudi Kemox 
ⱨǝm Ammoniylarniǌ yirginqlik mǝbudi Milkom üqün bir «yuⱪiri jay»ni yasidi; xuniǌdǝk 
ɵziniǌ mǝbudliriƣa huxbuy yaⱪidiƣan wǝ ⱪurbanliⱪ ⱪilidiƣan ⱨǝrbir qǝt’ǝllik ayali üqünmu 
u xundaⱪ ⱪildi; xuǌa Pǝrwǝrdigar Sulaymandin rǝnjidi; gǝrqǝ U uniǌƣa ikki ⱪetim kɵrüngǝn 
bolsimu, wǝ uniǌƣa dǝl muxu ix toƣruluⱪ, yǝni baxⱪa ilaⱨlarni izdimǝslikini tapiliƣan 
bolsimu, uniǌ kɵǌli Israilniǌ Hudasi Pǝrwǝrdigardin aynip kǝtti; u Pǝrwǝrdigarniǌ 
tapiliƣiniƣa ǝmǝl ⱪilmidi. Xuniǌ üqün Pǝrwǝrdigar Sulaymanƣa mundaⱪ dedi: —

 «Sǝn xundaⱪ ⱪiliwerip, Meniǌ saǌa buyruƣan ǝⱨdǝm bilǝn bǝlgilirimni tutmiƣiniǌ 
üqün, Mǝn jǝzmǝn padixaⱨliⱪni sǝndin yirtiwetip hizmǝtkariǌƣa berimǝn»».

Biz: — «Undaⱪ ⱪorⱪunqluⱪ bir «teyilip ketix» ⱪandaⱪmu mumkin bolsun?» dǝp soriximiz 
mumkin. Huda Sulaymanƣa Xulamitni («Sulayman hanim» — «Xulamit»ni xundaⱪ tǝrjimǝ 
ⱪilƣili bolidu) uniǌ ⱨǝⱪiⱪiy yar boluxⱪa tǝⱪdim ⱪilƣan dǝp ixinimiz. Xulamitniǌ kiqik 
peilliⱪi, ɵz hǝlⱪigǝ bolƣan ⱨɵrmiti (6:12) uni Sulaymanƣa «mukǝmmǝl yardǝmqi ⱨǝmraⱨ» 
boluxⱪa layiⱪ ⱪilƣan; uniǌ Sulaymanniǌ ⱨǝrdaim ɵz puⱪraliri bilǝn bolƣan munasiwǝt-
alaⱪisini saⱪlaxⱪa, uni yuⱪiri mǝnsǝptǝ olturƣuqi ⱨǝrbirsi uqraydiƣan hǝtǝrdin, yǝni 
ⱨakawurluⱪtin saⱪlaxⱪa toluⱪ salaⱨiyiti bar idi. Gǝrqǝ Sulaymanda zor danaliⱪ bolƣini bilǝn, 
uniǌƣa tǝⱪdim ⱪilƣan ⱨǝmmǝ imtiyazlar bolƣini bilǝn, uniǌ kɵz aldida Tǝwrattiki nurƣun 
ⱪisimlar bolƣini bilǝn, pǝyƣǝmbǝrlǝr uniǌƣa alaⱨidǝ yǝtküzgǝn sɵzlǝr bolƣini bilǝn, 
Pǝrwǝrdigar biwasitǝ ikki ⱪetim uniǌƣa kɵrüngini bilǝn («1Pad.» 3:5-15, 9:1-9), Huda uniǌƣa 
bekitkǝn xundaⱪla ɵzini tolimu sɵygǝn layiⱪ ⱨǝmraⱨi bolƣini bilǝn, yiƣip eytⱪanda uniǌƣa 
bu dunyada tiligüdǝk barliⱪ bǝht-bǝrikǝtlǝrniǌ ⱨǝmmisi tǝⱪdim ⱪilinƣini bilǝn — u yǝnila 
Pǝrwǝrdigarniǌ yolidin qiⱪip kǝtti. 

Bu adǝmni ⱨǝⱪiⱪiy ǝjǝblǝndüridiƣan bir ⱨadisǝ, ⱨǝmmimiz uniǌdin qoǌⱪur sawaⱪ-agaⱨ 
eliximizƣa toƣra kelidu. Bizgǝ «Pǝnd-nǝsiⱨǝtlǝr» degǝn uluƣ kitabida «Pǝrwǝrdigardin 
ⱪorⱪux danaliⱪniǌ baxlinixidur» dǝp eytⱪan kixiniǌ ɵzi Pǝrwǝrdigardin ǝyminixtin tǝzdi. 
Bǝrⱨǝⱪ, Yǝrǝmiya pǝyƣǝmbǝr degǝndǝk: «Ⱪǝlb ⱨǝmmidin aldamqi wǝ uniǌ dawasi yoⱪtur. 
Kimmu uni qüxinǝlisun?!». Rosul Pawlus: 

««Mǝn etiⱪadta qiǌ turuwatimǝn» degǝn kixi ɵziniǌ yiⱪilip ketixidin ⱨezi bolsun» — dǝp 
agaⱨ beridu («1Kor.» 10:12).

Əgǝr siz bügün Mǝsiⱨ arⱪiliⱪ Hudaniǌ etiⱪadida turƣan bolsiǌiz, Hudaƣa tǝxǝkkür 
eytiǌ — biraⱪ ⱨǝrgiz ɵziǌizni «yiⱪilip kǝtkǝn» Sulaymandin yaki «Hudaniǌ iltipatidin 
sundurulƣan» yurtdaxliri bolƣan Yǝⱨudiy hǝlⱪidin artuⱪ qaƣlimaǌ.

Injil, «Rim.», 11:20-21 «Toƣra, ular etiⱪadsizliⱪtin sunduruldi; sǝn bolsaǌ, etiⱪadiǌ bilǝn 
tik turisǝn; biraⱪ uniǌdin mǝƣrurlanma, ǝksiqǝ Hudadin ⱪorⱪ! Qünki Huda ǝyni waⱪtida bu 
dǝrǝhniǌ ɵz xahlirini (Sulaymandǝk barliⱪ imtiyazliri bolƣini bilǝn, etiⱪat ⱪilixni rǝt ⱪilƣan 
Yǝⱨudiylarni) ayimiƣanikǝn, senimu ayimasliⱪi mumkin» (tirnaⱪ iqidiki sɵz ɵzimizniǌki).

Injil «1Kor.» 10:12: —««Mǝn etiⱪadta qiǌ turuwatimǝn» degǝn kixi ɵziniǌ yiⱪilip ketixidin 
ⱨezi bolsun».

Ⱨǝmmimizni Sulaymanniǌkidǝk teyilixtin saⱪlaydiƣan addiy bir ix — ⱨǝrküni Hudaniǌ 
sɵzidin, yǝni Muⱪǝddǝs Kitabtin bir ⱪisimni (ɵz tilida, ǝlwǝttǝ) oⱪup uniǌ üstidǝ azraⱪ 
oylinixtin ibarǝt (yuⱪirida, «Ⱪan.» 17:19ni kɵrüǌ).

Huda ⱨǝmmimizni saⱪlisun — wǝ arimizdiki bala-qaⱪiliⱪ bolƣanlarƣa aililik turmuximizdiki 
barliⱪ ixlirimizniǌ tǝmigǝ Ɵz xad-huramliⱪi wǝ aram-hatirjǝmlikini selix üqün Ɵziniǌ 
Mǝsiⱨdǝ bolƣan xǝrtsiz, tilsimat muⱨǝbbitini ata ⱪilƣay!  

